
…arakunrin lo ba mi ra ipanu eleso cherry ti o tobi, ti o si gbona. Ẹ jẹ ki n sọ fun yin, o san lati sọrọ. Iyẹn 
nkọ, Arakunrin Neville? Oun niyẹn, ṣe ẹ ri i. O dabi ẹni pe o fẹran ipanu eleso cherry. O dara gan-an ni. Bi 
ohun ti mo sọ nipa… Nigbati o ba jẹ ipanu eleso cherry, igbamiran, iwọ yoo ri ihó eso ninu rẹ. Emi ki yoo sọ 
ipanu naa nu. Kiki ihó eso yẹn ni n o sọ nu, n o si maa jẹ ipanu eleso cherry naa lọ. Bi mo ṣe fẹ ki ẹ ṣe nipa 
awọn iṣẹ-iranṣẹ iwaasu yii niyẹn. Ti ẹ ba n sare, ẹ maa ba mi kalọ. Ti ẹ ba kan nkankan, ti ẹ ko lee gba a, ẹ 
maṣe sọ gbogbo rẹ nu. Iyẹn nikan ni ki ẹ sọnu, ihó èso yẹn, ki ẹ si maa jẹ ipanu naa lọ.

Nigbati o ba … ṣe o fẹran adiyẹ, adiyẹ dindin? O fẹrẹ jẹ wipe gbogbo eniyan ni o fẹran rẹ. O dara, 
nigbati o ba n jẹ adiyẹ, ti o si kan egungun, o ki yoo sọ adiyẹn naa nu; egungun nikan ni iwọ yoo sọnu. Tabi 
bẹẹkọ, Pat? Egungun nikan ni ki o sọnu, ki o yoo si maa jẹ adiyẹ lọ.

Inu wa dun wipe a lee jẹ ounjẹ ti ko ni egungun tabi ihó ninu. Akara kan sọkalẹ lati ọrun wa, eyiti a n pe ni 
manna, ti a fi gbogbo adun ọrun yi ara rẹ. Ṣe ẹ mọ, mo gbagbọ wipe Dafidi ni o sọ nigbakan pe, “O dun bii 
oyin inu apata.” Mo gbagbọ wipe akewi naa sọ pe oyin inu apata ni. “Oyin inu apata, arakunrin mi.” Bi o ṣe ri 
niyẹn.

Njẹ ẹ mọ, mo n ro o nigbakan wipe kini itumọ “oyin ninu apata,” mo ronu pe, “O dara, boya wọn ri afara 
oyin ninu apata nigbakan ni.” Ṣugbọn nigbati mo gbe e yẹwo daradara, mo ni imisi kekere kan nipa rẹ - ki iṣe 
igba ti mo n wa a yẹn, ṣugbọn lẹyin igba naa ni. Mo ri i wipe ọkọọkan awọn oluṣọ-aguntan ti o ni aguntan - 
nkankan wa nipa, ṣe ẹ mọ…

Erupẹ ile ni a fi da ara wa. Inu ilẹ ni gbogbo ohun abẹmi ti wá. Ohun kan wa … awọn oluṣọ-aguntan yii 
gbagbọ wipe kaun maa n ran aguntan lọwọ, ti nkankan ba n ṣe e, ṣe ẹ mọ, ti o ba ṣe aisan, tabi nkan miiran. 
Wọn yoo fẹ ki o la apata. Ẹ ti ri i ti aguntan ṣe bẹẹ ri - ti yoo la apata. Lati mu ki aguntan la apata, wọn yoo da 
oyin sori apata naa. Aguntan yoo lọ la oyin, bẹẹ naa ni yoo maa la apata mọ ọ, nigbati o ba n la oyin.

Awa ni ẹkunrẹrẹ àpò oyin nibi. A o da a sori apata. Ki iṣe sori ijọ kankan; ṣugbọn sori apata naa, Kristi 
Jesu. Ki ẹyin aguntan lọ maa la a, ara yin yoo ya dajudaju. Gbogbo wahala ẹṣẹ yoo lọ, nigbati ẹ ba la apata 
naa. Gbogbo ohun ti ẹ nilati ṣe niyẹn. Nkankan wa nipa apata naa, eyiti o ni iwosan ninu - iwosan.

Ni aye atijọ, ki wọn to ni oogun fun ẹniti aja digbolugi ba bu jẹ, wọn ni kini kan ti wọn n pe ni okuta 
asinwin. Nigbati aja digbolugi ba bu ẹnikan jẹ, wọn yoo gbe e sori okuta asinwin yii. Njẹ ti okuta asiniwin 
naa… Ti o ba lẹ mọ okuta asinwin yii, ara rẹ yoo da. Ti ko ba lẹ mọ ọ, a jẹ wipe oró aja naa ti wọ ara ẹni yẹn 
pupọ ju. Yoo ku ni.

Bi o ṣe ri loni niyẹn. Oró eyín ti o buru ju ti mo mọ ki iṣe ti aja digbolugi, ṣugbọn eṣu ni. Awa si ni okuta 
kan fun iyẹn: Apata Ayeraye ni. Iwọ ṣaa di i mu. Niwọn igba ti o ba ti di i mu, ara rẹ yoo da. Maṣe fi i silẹ, 
maṣe pada sẹyin. Iwọ ṣaa maa di i mu sibẹ. Di mọ ọ, ara rẹ yoo da.

Njẹ ki a to lọ sinu ẹkọ wa ni aṣalẹ yii… A fẹ dide duro fun iṣẹju kan, ti a ba lee ṣe bẹẹ, fun adura. Iwọ kọ 
ni arabinrin Robert Daugherty, tabi iwọ ni? Mo gbagbọ wipe ó pe mi ni ana, ó n sọrọ wipe oun nilo adura, emi 
ko si mọ… Iwọ jọ ọ. Emi ko mọ boya iwọ ni tabi bẹẹkọ. Mo ri ọ nibi yii ni alẹ ana.

4

Ẹni melo ni o fẹ ki a ranti oun niwaju Ọlọrun, tabi ti o fẹ ki Ọlọrun ranti rẹ, ṣaa…?5

Baba wa ọrun, gẹgẹbi adari orin wa ni Chicago ti maa n kọrin, “Ranti mi, nigbati omije ba n jabọ silẹ.” 
Oluwa, ranti mi nisisiyi. Ni wakati iku, ni gbogbo ọjọ aye wa, a fẹ ki O ranti wa, Oluwa. Maṣe ranti wa gẹgẹbi 
ẹlẹṣẹ, gẹgẹbi ohun ti a jẹ; ṣugbọn a fẹ ki O ranti wa gẹgẹbi Kristẹni ti ó ti jẹwọ, wipe a ti gba Jesu Kristi, 
Ọmọ Rẹ, ati Olugbala wa, fun … lati jẹ etutu fun ẹṣẹ wa; eyiti a mọ wipe anfaani kanṣoṣo ti a ni niyẹn - ọna 
kanṣoṣo, ọna igbala kanṣoṣo. Ki iṣe nipasẹ ijọ kankan, tabi nipasẹ ẹ̀rọ kankan, tabi ijọ ara kankan; ṣugbọn 
nipasẹ Jesu Kristi, ani Oun nikan.

Nitorinaa, a wa ni orukọ Rẹ̀ ni aṣalẹ yii, a n beere wipe ki O bukun fun wa, bi a ṣe pejọ pọ lati kẹkọ ninu 
Ọrọ Rẹ, ati lati mọ ohun ti O ni ni ipamọ fun wa ni aṣalẹ yii; ki a lee kọ ara ẹmi wa dagba si ijọ ti o wa laaye - 
ijọ eyiti Iwọ lee gbe inu rẹ, ti O lee rin ninu rẹ, ti yoo si tu Ọ lara, lati rin laarin awọn eniyan Rẹ - lati sọ ohun ti 
o yẹ ki a ṣe fun wa, ki a si mọ wipe a o ṣe e kiakia.

A fẹran Rẹ, Baba. Ṣugbọn a mọ wipe a koi tii si ni ipo naa, fun Ọ lati lee ti ipasẹ wa sọrọ bi O ṣe fẹ. 
Nitorinaa, a gbadura wipe ki O kọ wa ni ila - iyẹn ni wipe, ki O ge kuro - gbogbo iwa omugọ yii, gbogbo ẹran-
ara ti o lé silẹ ju kuro ni ara wa ni aṣalẹ yii, ki a lee fi ara wa jin fun Ọ patapata, ki O lee lo wa ni igbakuugba.

A gbadura wipe ki akoko naa de ni aṣalẹ yii, Baba, wipe ki O lo wa lati mu awọn koko inu Bibeli jade, ki a

gbọn wọn nu, ki awọn eniyan lee ri itanṣan Kristi ni igba ijọ nla yii. A beere rẹ ni orukọ Jesu. Amin.

A ti ni awọn igba ijọ sẹyin, igba ijọ ti aṣalẹ yii si ni ikẹfa - alẹ ọla ni a o pari awọn igba ijọ, a n mu ọkọọkan 
ni alẹ ọjọ kọọkan lati Monday titi di Sunday. Ni aṣalẹ yii, a pe igba ijọ naa ni Igba Ijọ Filadẹlfia. Irawọ naa, tabi 
ojiṣẹ naa, angẹli ojiṣẹ si igba ijọ yẹn, a fi gbogbo ọkan wa gbagbọ pe John Wesley ni.

6

Igba ijọ naa bẹrẹ ni 1750, nigbati igba ijọ Luther pari, o si pari si bii 1900, ni bii 1906 A.D., iyẹn igba ijọ 
Wesley - lati inu rẹ si ni Laodikea ti bẹrẹ.

Nisisiyi, igba naa jẹ igba … igba ijọ ifẹ ọmọnikeji, igba akiriwaasu nla, ati igba ilẹkun ti o ṣi. Ere wọn ni 
ọ̀wọ̀n, “a o fi wọn ṣe ọ̀wọ̀n,” ati ifihan orukọ mẹta naa: orukọ Ọlọrun, orukọ ilu Ọlọrun, ati orukọ titun ti 
Ọlọrun, iyẹn ni ifihan ti a fifun ijọ yii, igba ijọ yii. Njẹ ni bayi, ijọ naa… Igba ijọ yii bẹrẹ ni Ifihan 3:7, titi de ẹsẹ 
ikẹtala, pẹlu ẹsẹ ikẹtala: Ifihan 3:7-13.

A ti n yẹ nkan yii wo diẹdiẹ ni alaalẹ, a n pada sẹyin. Igba ijọ akọkọ ni igba ijọ Efesu. Njẹ ẹnikẹni lee sọ 
fun wa, ẹniti angẹli, tabi imọlẹ naa jẹ? Iranṣẹ Ọlọrun fun igba ijọ yẹn? Pọọlu, igba ijọ Efesu, ni A.D. 55 de 
170. Idi ti mo fi yan 55 ni pe, igba yẹn ni o bẹrẹ irin-ajo ikiriwaasu rẹ, igba yẹn ni o si da ijọ Efesu silẹ, ati 
oniruuru awọn ijọ ni agbegbe yẹn.

O dara, igba ijọ keji ni Smirna. Njẹ ẹnikẹni lee ranti ẹniti angẹli igba ijọ yẹn jẹ, laarin ẹyin akẹkọ? Irenaeus 
ni. O dara. Iyẹn wa ni 170 titi de 312. Igba ijọ kẹta ni igba ijọ Pergamu. Njẹ ẹnikẹni ranti, ninu ijọ, ẹniti ẹni 
mimọ igba ijọ yẹn jẹ? Martin Mimọ ni, lati 312 de 606.

Igba ijọ ti o tẹle e ni Tiatira. Njẹ ẹnikẹni lee ranti ẹni mimọ, ati angẹli ojiṣẹ iran yẹn? Columba ni. Iyẹn ṣẹlẹ 
lati 606 de 515 [1520]. Eyiti o tẹle e ni igba ijọ Sardi, iyẹn ni alẹ ana. Njẹ ẹnikẹni… Bẹẹni, ẹ mọ ẹniti angẹli 
igba ijọ yẹn jẹ. Ṣe ẹ ranti? Martin Luther. Tirẹ jẹ 1520 titi de 1750.

Ni aṣalẹ oni, a wa lori igba ijọ Filadẹlfia, eyiti iṣe John Wesley, ojiṣẹ iran yẹn lati 1750 titi de 1906 A.D. 
Oun si ni igba ifẹ ọmọnikeji.

A ri i wipe ọkọọkan ninu awọn ijọ wọnyi, igba ijọ wọnyi, fi iwa ijọ yẹn han. O sọ ohun ti ijọ naa jẹ, ati awọn 
iwa ijọ - awọn iwa ijọ naa.

Martin Luther ni ti alẹ ana.8

Ninu nkan wọnyi, mo… Idi ti mo fi n mu eleyi wa, awọn ọmọkunrin si n gba ohun yii silẹ… Mo n ṣe aṣaro 
tọsan-toru. O lee sọ pe, “Ni gbogo ọjọ kẹ, lori itan kekere ti o n sọ fun wa nibi yii?” Rara. Awọn koko inu itan 
yoo lọ sinu iwe, ṣe ẹ ri i. Eyiti o wa nibi yii … idi ti o fi wa nibẹ ni pe, lati mu awọn nkan wọnyi jade wa pẹlu 
imisi niwaju ẹyin eniyan, nibiti a ti pejọ pọ, lati ri ibi imisi rẹ̀.

Mo lee ka itan ninu iwe. Ṣugbọn ibiti mo ti n wa imisi niyi. A o si mu u lati inu fanran. Lẹyinnaa, a ni … a 
ni… Ninu iwe, a o ni ọrọ itan nipa rẹ, ati imisi ti Ẹmi Mimọ ti fifun wa bi a ṣe pejọ pọ sihin yii, ibi awọn ọrun 
ninu Kristi Jesu. Mo si gbagbọ wipe o yẹ ki o sọ ọrọ pataki nipa awọn igba ijọ wọnyi. Ki Oluwa fi ibukun Rẹ si 
i.

Njẹ ni … alẹ ana, igba ijọ naa, ti o jẹ igba ijọ Sardi, jẹ … lootọ, ni ede Giriki, wọn n pe e ni, “awọn ti o sa 
asala,” ṣugbọn mo gbagbọ wipe ni ede Gẹẹsi, itumọ rẹ ni, “kú.” Nitorinaa, o jẹ ijọ ti o ti kú, ati awọn ti o sa 
asala, nitori o jẹ ijọ ti o ti ku labẹ ijọba poopu ni 1500, tabi ni 1520, labẹ ijọba poopu ti a pe ni “Igba Okunkun 
Biribiri,” nigbati ẹsin Kristẹni lọ si ilẹ julọ, tabi ti yoo lọ si ilẹ julọ - titi kan igba ijọ Laodikea paapaa.

Ọkan ninu awọn ohun ti o tayọ nibẹ niyẹn, nitorinaa, ẹ maa fi si ọkan yin wipe awọn igba ijọ wọnyi bẹrẹ, 
ati wipe ohunkohun ti o ba wa ninu igba ijọ yẹn, yoo wa ninu gbogbo igba ijọ; ati pe ọkọọkan ninu awọn igba 
ijọ yẹn ni o wọ inu igba ijọ ti o tẹle e. Ti ẹ ba farabalẹ ka awọn itan ninu iwe, ẹ o ri i. O dabi igba ti eyi wọ inu 
eyi, wọn simi le ara wọn. Nigbati igba ijọ kan ba kọja lọ, angẹli ijọ ti o tẹle e yoo wa lati pe ijọ yẹn pada sinu 
igbagbọ ti wọn ti sọnu. Bi o ṣe maa n ri niyẹn.

Ẹ wo Juda, iwe ti o kẹyin ninu Bibeli, titi ti ẹ o fi de Ifihan. Juda wipe, “Mo kọwe si yin lati maa ja gidigidi 
fun igbagbọ naa, ti a ti fi le awọn eniyan mimọ lọwọ lẹẹkanṣoṣo,” bi awọn aposteli naa ṣe wọ inu ara wọn, ati 
bibọwa iwe Ifihan; nitori ọpọlọpọ awọn aposteli ni o ti ku nigbanaa, ṣe ẹ ri i - wọn ti lọ. Ẹnikanṣoṣo ni o wa 
laaye ni igba yẹn - iyẹn ni Johanu Ayanfẹ, ẹniti iṣe olufihan, tabi onkọwe, ti o gba ifihan naa lati ọdọ angẹli 
Oluwa, lati kọ iwe Ifihan.

Wọn wọ inu ara wọn. Nitorinaa, ẹ… Mo lero wipe ẹ ti kiyesi iyẹn, ẹ si ti mu u dani bi a ṣe n sọ ọ bọ, 
gẹgẹbi mo ti sọ wipe ni igba ijọ Sardi yii - wipe igba igbeyawo niyẹn. Nitootọ, ijọ ko wa si ipo ẹkunrẹrẹ bikoṣe 
ni Tiatira, ṣugbọn o ṣe igbeyawo ni Sardi. Sardi tumọ si … igbeyawo.

11

Ti ẹ ba kiyesi i, ibi yii ni o ti ṣe igbeyawo, o si tun wọ inu iran ti o tẹle e. Ẹ kiyesi Luther, ni alẹ ana, o jade 
wa pẹlu “oku” orukọ, orukọ “oku,” ati “awọn ti o sa asala.” Ṣe ẹ ri i, o ni ijọ ti o ti ku lati ẹyin wa, ati sisa asala 
awọn diẹ ti a mu jade ninu iran yii.

Ni aṣalẹ yii, bi a o ṣe pari igba ijọ Filadẹlfia, iyẹn ni yoo mu ibẹrẹ igba ijọ Laodikea wọle.

Ni alẹ ọla, nigbati o ba jade kuro ni… Ni opin rẹ, ẹ kiyesi wipe ni igba ikẹyin ni angẹli naa farahan, ani ni 
igba ikẹyin lati ba ijọ wi nitoriti o sọ ifẹ rẹ iṣaaju nu, ati bi o ṣe kuro lọdọ Ọlọrun bi awọn yẹn naa ti ṣe ni awọn 
igba ti o kọja. Ni igba yẹn, igbasoke yoo ṣẹlẹ lati mu ijọ lọ si ile. Ijọ yoo goke lọ ni akoko iṣẹ-iranṣẹ iwaasu 
naa. A ti n sunmọ igba naa bayi. Ṣe o ye yin? O dara.

Ni akoko ti angẹli ijọ naa, ti ojiṣẹ igba naa ba wa lati ba wọn wi fun sisọ ifẹ iṣaaju wọn nu, ti o si n 
gbiyanju lati da wọn pada (nkan kannaa ni ojiṣẹ naa ṣe ni aṣalẹ yii)… Angẹli ojiṣẹ naa maa n pada wa lati ba 
igba ijọ kọọkan wi bẹyẹn, fun ohun ti wọn ti ṣe. Iyẹn ni o n mu ki igba ijọ kọọkan wọ inu igba ijọ miiran. Wọn 
ṣaa n wọ inu ara wọn bẹyẹn, bi igbati eniyan ba n gun akasọ. O wa ni ṣiṣe-n-tẹle, o si n lọ soke.

Itan kukuru ni mo ni nipa ojiṣẹ alẹ oni, John Wesley. John Wesley ni irawọ igba naa, a bi i ni ọjọ 
kẹtadinlogun, Oṣu Kefa, ọdun 1703, ni Epworth Rectory, England. Oun ni ẹni kẹẹdogun ninu ọmọ 
mọkandinlogun - John ati Susanne Wesley ni baba ati iya rẹ. Oniwaasu ni baba rẹ; iya rẹ si jẹ eniyan mimọ ti 
o fi ara rẹ jin.

Pẹlu ọmọ mọkandinlogun lati tọju, o si wa akoko, bi iṣẹ oojọ rẹ ṣe pọ to, lati kọ awọn ọmọ rẹ ni ẹkọ 
Bibeli, ati itan Bibeli, o si n gbadura fun wọn. Ohun ti o sọ awọn ọmọkunrin naa di ohun ti wọn jẹ niyẹn: akọrin 
nla naa, Charles, arakunrin rẹ, ẹniti o fun aye ni awọn orin ti o ni imisi ti a tii ni ri;

John, alabakẹgbẹ George Whitefield. John Wesley ati George Whitefield ni awọn ti o kọkọ da ijọ Eleto 
silẹ nitootọ … tabi isọdimimọ…

John maa n tete ji dide ni owurọ. Fun ọgọta ọdun ni o fi maa n dide ni agogo mẹrin owurọ. Ohun kan ti 
ijọ ti ṣubu kuro ninu rẹ niyẹn. O maa n dide ni agogo mẹrin owurọ, yoo waasu ni agogo marun, fun aadọta 
ọdun leralera. Igbamiran, o maa n waasu to igba meji si mẹrin ni ọjọ kanṣoṣo.

Awọn eniyan England sọ pe o maa n gun ẹṣin fun ẹgbẹrun mẹrin aabọ maili Gẹẹsi ni ọdọọdun lati 
waasu ihinrere - ẹgbẹrun mẹrin aabọ lori (Iyẹn ni maili Gẹẹsi. Ẹ mọ wipe wọn gun ju tiwa lọ.) … lati waasu 
ihinrere.

Ọpọlọpọ awọn iwe rẹ … wọn kọ ọ lati ba a jẹ ni ọjọ tirẹ, wọn n ba a jẹ, wọn n fi i ṣe yẹyẹ. Ṣugbọn a ti 
gbagbe gbogbo rẹ bayi. Bẹẹ naa ni awọn ti o kọ wọn. O ko lee ṣe ohunkohun lodi si ọmọ Ọlọrun, ki o si mu u 
jẹ. O kan n ba afẹfẹ ja ni. Ọlọrun yoo mu wọn la a ja lọnakọna.

15

Wọn pe e ni Eleto nitori o maa n ṣe gbogbo nkan tirẹ letoleto. Wọn sọ ni igba aye rẹ wipe iwaasu rẹ pọ 
ju ẹgbẹrun lọna ogoji lọ. Ẹ ronu nipa iyẹn! Ẹgbẹrun lọna ogoji iwaasu. Ko pẹ ti o lọ ni 1791, ijọ Eleto ẹlẹkọ-
adamọ fi gbongbo mulẹ ninu aye, wọn si bẹrẹ ijọ Eleto. Asbury ati ọpọlọpọ awọn eniyan ni o wa nibẹ 
nigbanaa.

Ti ẹ ba kiyesi ìkíni si ijọ yii - bi a o ṣe bẹrẹ ni ẹsẹ ikeje - ojiṣẹ ijọ Filadẹlfia, ijọ tootọ, ni … ijọ tootọ laarin ijọ 
ti o n fi ẹnu jẹwọ lasan. Ijọ tootọ ni o wa laarin ijọ ti o n jẹwọ lasan.

…si angẹli ijọ ni Filadẹlfia, kọwe;…

Mo ti pe akiyesi yin si i wipe wọn wọ inu ara wọn, ani ọkọọkan wọn. Ẹ o ri i nibi yii, angẹli naa… Ti ẹ ba 
kiyesi bi o ṣe mu igba naa wa … igba ijọ Eleto wọ inu igba ijọ Filadẹlfia diẹ … tabi wọ inu igba ijọ Laodkiea, 
igba ijọ Afede-ajeji-sẹri-Ẹmi-Mimọ. Ni alẹ ọla, ojiṣẹ igba ijọ Afede-ajeji-sẹri-Ẹmi-Mimọ pada wa lati ba awọn 
wọnyi wi fun iṣubu wọn, gẹgẹbi iran yii ti ba wọn wi wipe wọn ṣubu ni igba ijọ Sardi (igba Luther), ti o wọ inu 
ara wọn.

Ifẹ ọmọnikeji. O jẹ igba akiriwaasu nla. Aye koi tii ri iru igba bẹẹ - o tilẹ wọ inu igba tiwa bayi - igba ti aye 
ri akoko awọn akiriwaasu nibigbogbo bẹẹ. Ni bii … mo lee sọ pe bii aadọjọ ọdun sẹyin, o jẹ ọkan ninu awọn 
akoko ti o tayọ ninu itan aye, ti awọn akiriwaasu lọ si gbogbo ipẹkun aye pẹlu ihinrere. O jẹ…

17

Ni ti lilọ, fifi iṣẹ-iranṣẹ ihinrere ranṣẹ ninu iwe ati awọn iwe pelebe, ati awọn iwe, ati bẹẹ bẹẹ lọ, ihinrere ti 
lọ si gbogbo orilẹ-ede ti n bẹ labẹ ọrun, tipẹtipẹ. Iyẹn fihan wipe ki iṣe ohun ti Jesu n sọ niyẹn. Ko sọ pe, “Ẹ lọ 
si gbogbo aye, ki ẹ lọ maa da ile-ẹkọ Bibeli silẹ.” Bẹẹ ni ko sọ pe, “Ẹ lọ si gbogbo aye, ki ẹ maa fun wọn ni 
iwe pelebe.” Awọn nkan wọnyẹn dara,

ṣugbọn aṣẹ Rẹ si ijọ ni pe, “Ẹ lọ si gbogbo aye, ki ẹ si maa waasu ihinrere.” Bẹẹni ihinrere ki  iṣe  Ọrọ18

nikan, ṣugbọn lati mu ki Ọrọ naa wa laaye, nitori Jesu sọ lẹsẹkẹsẹ wipe, “Ami wọnyi ni yoo maa ba awọn ti o 
ba gbagbọ lọ.”

Ṣe ẹ mọ, Marku 16, aṣẹ Rẹ ti o gbẹyin si ijọ ni pe, “Ami wọnyi ni yoo ma ba awọn ti o ba gbagbọ lọ.” Aṣẹ 
Rẹ akọkọ si ijọ ninu iwe Matteu ori kẹwa, ni pe, “Ẹ mu awọn alaisan lara da, ẹ ji oku dide, ẹ le awọn ẹmi eṣu 
jade: ọfẹ ni a fi fun yin, ọfẹ ni ki ẹ fi funni.” Aṣẹ ti O pa kẹyin fun ijọ ni, “Ẹ lọ si gbogbo aye, ki ẹ si maa waasu 
ihinrere si gbogbo ẹda. Ẹniti o ba gbagbọ, ti a si baptiisi rẹ, a o gba a la, ẹniti ko ba gbagbọ, a o da a lẹjọ, ami 
wọnyi ni yoo maa ba awọn ti o ba gbagbọ lọ.”

Njẹ ko ṣe ajeji wipe ọpọlọpọ ni awọn ti o ge iyẹn kuro nibẹ? “Ati” jẹ ọrọ asopọ ti o so gbolohun papọ. O 
wipe… Ọpọlọpọ awọn oniwaasu ni yoo wipe, “Ẹ lọ waasu ihinrere. Ẹniti o ba gbagbọ, ti a si baptiisi rẹ, a o 
gba a la, ẹniti ko ba gbagbọ, a o da a lẹjọ.”

“Ami wọnyi ni yoo maa ba wọn lọ … ba wọn lọ [awọn!] awọn ti o gbagbọ. Ni orukọ mi, wọn yoo maa le 
ẹmi eṣu jade. Wọn yoo fi ede titun sọrọ. Bi wọn ba gbe ejo lọwọ, tabi bi wọn ba mu nkan oloro, ki yoo pa wọn 
lara: bi wọn ba gbe ọwọ wọn le alaisan, ara wọn yoo da.” - ami Ọlọrun alaaye laarin awọn eniyan. Titi de ibo? 
“Titi de gbogbo aye.” Ṣe o ye yin. Gbogbo aye.

Nitorinaa, nigbati mo ba sọ wipe iṣẹ-iranṣẹ iwaasu Pẹntikọsti (ki iṣe ijọ Afede-ajeji-sẹri-Ẹmi-Mimọ o), 
iwaasu Pẹntikọsti ni iwaasu tootọ lati ọdọ Ọlọrun wa… Ẹ wo o, Marku 16, ti ẹ ba n ka a. O dara, ibi yii ni Jesu 
ti paṣẹ fun ijọ Rẹ: “Ẹ lọ si gbogbo aye; ẹ waasu ihinrere. Ami wọnyi - fifi ede titun sọrọ, mimu alaisan lara da, 
siṣe iṣẹ-iyanu - yoo wa titi…” Titi de ibo? “Gbogbo aye.” Si ẹni melo? “Si gbogbo ẹda.” Iyẹn ni titi de opin nibi, 
“titi de opin.” O dara. Ṣe ami wọnyi yoo tẹle ijọ yii nikan ni? “… awọn ti o gbagbọ ni gbogbo aye. Ni gbogbo 
aye, si gbogbo ẹda, ami wọnyi yoo maa tẹle wọn.” Ki iṣe “eyi”; “awọn” ti o gbagbọ. Nitorinaa, ijọ Pẹntikọsti ni, 
ṣe ẹ ri i?

19

A ti ṣe alabapin ninu igba ijọ yii, nibi ti a wa ni aṣalẹ yii, ninu Filadẹlfia - F-i-l … Igba Ijọ Filadẹlfia. Ni igba 
ijọ yẹn, wọn waasu, wọn si ni awọn akiriwaasu, wọn lọ si gbogbo aye pẹlu awọn iwe.
20

Jesu wipe, “Nigbati a ba waasu ihinrere yii - ti a ba waasu ihinrere yii - si gbogbo aye gẹgẹbi ẹri fun mi, 
igba naa ni opin yoo de.” Njẹ ti o ba jẹ ohun ti O n sọ niyẹn - pinpin iwe kaakiri, riran awọn akiriwaasu jade 
pẹlu iwe kika, iwe kikọ, iṣiro, ati fifun awọn eniyan ni awọn iwe pelebe, ati mimu ki awọn eniyan bọ ọwọ́, ki 
wọn si gbagbọ wipe Ọlọrun wà - ti o ba jẹ ohun gbogbo ti o wa nibẹ niyẹn, a jẹ wipe Ó ti kọja bibọ Rẹ. O 
fihan wipe ihinrere…

Pọọlu wipe, “Ihinrere ko wá ninu ọrọ nikan, ṣugbọn ninu agbara, ati ifihan Ẹmi Mimọ.” Njẹ nigbati Jesu 
wipe, “Ẹ lọ si gbogbo aye, ki ẹ waasu ihinrere,” O sọ pe, “Ẹ lọ si gbogbo aye, ki ẹ lọ ṣe afihan.” Mo fẹran 
iyẹn. Ẹ lọ fi agbara ihinrere han: mimu ohun ti Ọrọ naa sọ, ki a si fi ohun ti ọrọ naa sọ han fun awọn eniyan, 
ki a sọ ọ di mimọ fun wọn. Ọna lati fidi rẹ mulẹ niyẹn.

Nigbati Morris Reedhead, ẹni nla yẹn, ti o duro si iyara mi ni ọjọ yẹn, aarẹ Sudan Missions, eyiti o tobi ju 
ni agbaye, nigbati o sọ pe, “Arakunrin Branham, iwọ ti o jẹ ọmọ ijọ Onitẹbọmi, o yẹ ki o mọ otitọ,” mo ni, 
“Bibeli ni otitọ.”

21

O ni, “O dara,” o ni, “kini awọn ijọ Afede-ajeji-sẹri-Ẹmi-Mimọ yii ni?”

Mo ni, “Ẹmi Mimọ ni,” ṣe ẹ ri i.

Lẹyinnaa, o wipe, “Mo ri wọn ti wọn n da ilẹ ru, ti wọn n ta awọn nkan nipa.”

Mo ni, “Bẹẹni. Ohun kan ti o wa nibẹ ni wipe, ẹyin fa ara yin sẹyin, ẹ ya ara yin sọtọ kuro lọdọ wọn.” Wọn 
ni ọpọlọpọ ooru. Wọn lee mu ki agba kẹkẹ ki o yi, ki o si ṣe nkankan, ṣugbọn wọn ti fẹ gbogbo rẹ danu. Mo ni, 
“Iba ṣe wipe wọn fi silẹ sibi yii ni, wọn yoo ni iṣẹ-ami, iṣẹ-ara, ati iṣẹ-iyanu, ati ohun gbogbo. Ṣugbọn wọn ko 
mọ ohun ti o yẹ ki wọn fi ṣe. O nilati lọ sibikan, nitorinaa, wọn kigbe sita. Wọn fẹ ẹ danu.” O tẹ mi lọrun ki n 
maa fẹ ẹ jade sita ju ati má ṣe ohunkohun lọ, tabi ki o maṣe si ooru kankan lati fẹ jade. Iwọ nkọ?

Bi baba agba kan ṣe maa n sọ, pe, “O tẹ mi lọrun ki n bẹru ohun kekere kan … o tẹ mi lọrun ki n ni ina 
kekere kan, ju ki n maṣe ni ina rara.”

Wahala ibẹ loni ni pe, a n gbiyanju lati ya aworan ina, ki a si wipe, “Njẹ o mọ, ni igba aye Pẹntikọsti, a ṣe 
bayi.” Ẹ jọwọ, rere wo ni yoo ṣe lati fi aworan ina han fun ẹniti otutu n pa? Ko lee ran-an lọwọ rara. Rara. O 
nilati ni ina yẹn funra rẹ.

22

Bi agbara Ọlọrun kan ba si wà, eyiti o mu ki awọn eniyan Pẹntikọsti ṣiṣẹ fun Oluwa, ti wọn ṣe awọn iṣẹ 
ati iṣẹ-ami ti wọn ṣe, ti ẹ ko ba ya aworan rẹ lasan, ṣugbọn ti ẹ mu ojulowo rẹ tọ wọn wa, wọn yoo ni iru iriri 
kannaa, igbala kannaa, wọn yoo ṣe edidi ẹri wọn bi awọn yẹn ti ṣe. Ṣugbọn ẹ nilati mu u tọ wọn lọ. Ki iṣe ki ẹ

fi si iran kan ti o ti kọja lọ, ṣugbọn ki ẹ mu u wa si ibi yii.

A ri i wipe igba ifẹ ọmọnikeji yii jẹ igba akiriwaasu nla. Jesu wipe, “Lọ si gbogbo aye, ati si gbogbo ẹda, 
ami wọnyi ni yoo si maa ba wọn lọ.”
23

Gẹgẹbi a ti wo itan, ati Bibeli, mo fẹ beere lọwọ yin, njẹ alẹ ọjọ kọọkan…? A ka ninu Bibeli, ohun ti Jesu 
sọ fun Johanu wipe yoo ṣẹlẹ, a si ti wo itan, a fidi rẹ mulẹ wipe o ṣẹlẹ. Bẹẹ gẹlẹ. Idi niyẹn ti mo fi gba akoko 
pupọ lati wa awọn eniyan wọnyi jade, lati mọ ibiti Iranṣẹ Ọlọrun yẹn wa, ẹniti o mu iṣẹ-ranṣẹ rẹ la a ja. 
Ṣugbọn oun wa nibẹ. O wa nibẹ bi Bibeli ti sọ - o pa iṣẹ-iranṣẹ iwaasu naa mu gẹgẹbi o ti ri ni atetekọṣe, ko 
fi ṣere rara.

A si ri i wipe wọn fẹrẹ pa a run, O si pe igba yẹn ni igba oku, ati igba okunkun, ati bẹẹ bẹẹ lọ. Lẹyinnaa, 
imọlẹ diẹ jade sita, ati okun diẹ. Wọn si tun pada sinu iriri Pẹntikọsti gidi, ni igba ikẹyin. Lẹyin eyi, a mu iyawo 
kuro, o si lọ, ipọnju tun pada bẹrẹ. O dara - ipọnju nla naa, eyiti yoo de ba gbogbo aye.

Igba akiriwaasu nla naa, ifẹ ọmọnikeji, igba iṣẹ iwaasu. Ẹ jẹ ki n sọ diẹ fun yin ninu awọn ẹni nla naa. Mo 
kọ orukọ wọn silẹ nibi yii: John Wesley, George Whitefield (Oun wa ni nkan bii 1739), Charles G. Finney, 
Dwight Moody, Willam Carey - akiriwaasu nla naa ti o lọ si India ni 1773, David Livingstone, lọ si South 
Africa. Gbogbo awọn wọnyẹn … diẹ ninu awọn ẹni nla wọnyẹn. Kiki…

24

Mo ni orukọ ọpọlọpọ wọn nibi yii, ti awọn ẹni nla ti wọn gbe ni igba ifẹ ọmọnikeji yẹn, awọn eniyan alawọ 
dudu, eniyan alawọ funfun, alawọ rẹsurẹsu, alawọ pipọn, gbogbo odi ni a wo lulẹ. Awọn eniyan wọnyi jade lọ 
si papa iwaasu - ifẹ ọmọnikeji, wọn na ọwọ si gbogbo awọn orilẹ-ede kaakiri. A ṣi i silẹ fun wọn, wipe ki wọn 
lee lọ, igba ilẹkun ṣíṣí miiran, nitori ṣaaju asiko yẹn, wọn ko lee ṣe e. Poopu Roomu, ati bẹẹ bẹẹ lọ, ti ti 
gbogbo rẹ pa tobẹẹ ti wọn ko lee lọ.

Ṣugbọn ni igba yẹn, a ṣí awọn ilẹkun silẹ, nitori O sọ pe igba ilẹkun ti o ṣí silẹ ni.

Ọpọlọpọ ilẹkun ni wọn ṣí ni igba yẹn: ilẹkun si ihinrere, ilẹkun si papa iwaasu, ilẹkun ati pada sọdọ Kristi. 
Gbogbo rẹ ni a ṣí ni igba yẹn. Ẹ si lee ri ohun ti wọn ṣe. Iṣẹ nla ni awọn ara ṣe ninu rẹ.
25

Lati John Wesley, ẹniti iṣe irawọ igba Sardi, lẹyin ti o ti wa, ti o si ji wọn dide ninu igba Sardi, fun aadọjọ 
ọdun akiriwaasu, ti ko si iru rẹ ṣaaju igba yẹn, wọn lọ si gbogbo aye. Ẹ ronu nipa iyẹn! Gbogbo orilẹ-ede labẹ 
ọrun ni o ti gbọ Ọrọ naa. O ti pari ni ọpọlọpọ ọdun sẹyin. Ṣugbọn ki iṣe ihinrere; Ọrọ naa ni. “Iwe a maa pani, 
ṣugbọn Ẹmi ni n funni ni iye,” ṣe o ye yin.

Nigbati mo duro ni South Africa, lori pẹpẹ lọjọ yẹn, ti mo si ri i wipe ẹgbẹẹgbẹrun lọna ẹgbẹẹgbẹrun 
awọn ọmọ-ẹyin Mohammed ni o wa nibẹ… Mo pade akiriwaasu kan si awọn ọmọ-ẹyin Mohammed kan nibẹ, 
akiriwaasu si awọn ọmọ-ẹyin Mohammed yii sọ pe, “Ah, ọkan iyebiye yẹn.”

26

Ọkunrin yii ti wa nibẹ fun ọpọlọpọ ọdun, o si ti yi ọmọ-ẹyin Mohammed kan pada si Kristi. Nitori lati inu 
ẹya awọn Media ati Persia ni wọn ti wá, ofin wọn kii sii yipada, bẹẹni kii tase. Ti wọn ba ti jẹ ọmọ-ẹyin 
Mohammed, wọn gbọdọ jẹ ọmọ-ẹyin Mohammed ni gbogbo ọjọ aye wọn.

Ọkan kan ti arakunrin yii n sọrọ nipa rẹ wa nibẹ, o wa ninu ọgba Pretoria, olu-ilu orilẹ-ede South Africa. 
Iyẹn ni Free State - ni Free State, Orange State, ati ni Transvaal. A kuro lati ibẹ lọ si Capetown ati 
Bloemfontein, lati ibẹ, a pada wa si Grahamstown, East London, lẹyinnaa, lọ si … pada si Johannesburg, 
lẹyin ti a kuro ni Capetown, a si wa si Erekusu.

O dara.27

Ilu ti a lọ kẹyin ni Durban, nibiti a ko ọpọlọpọ awọn alawọ dudu jọ si. Awọn bii ọkẹ meje aabọ… tabi ọkẹ 
mẹwa eniyan ni wọn joko sibẹ, awọn ọmọ-ẹyin Mohammed, awọn ọmọ ilu. Wọn nilati lo ọpọlọpọ ọsẹ lati rin 
kọja… Nibi papa iṣere … ti o tobi ju Churchill Downs lọ. Eyiti o tobi ju ṣikeji ni gbogbo agbaye. Ti London ni o 
tobi ju, South Africa, ati Churchill Downs.

Wọn ni odi ni igba naa, nitoriti wọn n ja ogun ẹyamẹya. Awọn ọlọpa - awọn ẹ̀ṣọ́ bii igba tabi ọọdunrun ni 
wọn duro sibẹ - ti wọn n dari awọn ẹya kọọkan sinu ọgba, ki wọn ma baa ba ara wọn ja, wọn yoo gba ọ̀kọ̀  
wọn lọwọ wọn, ati ọfa ati bẹẹ bẹẹ lọ, eyiti wọn gbe dani, bi wọn ṣe joko sori ilẹ; wọn n wo ara wọn lati inu 
ọgba … wọn ni ogun ẹyamẹya. Awọn oloye wọn - wọn yoo gbe wọn … ẹnikan yoo gbe abẹbẹ nla kan dani, 
yoo maa fẹ afẹfẹ si wọn.

Awọn ayaba pẹlu - ayaba ilu Rhodesia wa pẹlu ọkọ oju-irin mẹtadinlọgbọn … awọn ọkọ ti o kun fun 
awọn eniyan lati Rhodesia lati wa sibi ipade naa, ọkọ oju-irin akanṣe ni wọn gbe wa.

Oluwa n ṣe ohun nla, awọn iṣẹ-iyanu ati iṣẹ-ami nla. Kini a si ri? Sidney Smith, alaga ilu Durban n jade28

lọ lọjọ kan, mo ni, “Kini ẹni yẹn … so mọ ọrun?” Ọkunrin alawọ dudu kan, bi awa ṣe maa n pe wọn nibi, iyẹn 
iran awọn eniyan dudu - awọn ti mo lọ waasu fun nibẹ niyẹn. Ọpọlọpọ wọn ni ko wọ aṣọ rara. Ko si 
ohunkohun ni ọrun wọn, ọkunrin tabi obinrin. O nilati gbe oriṣa kan dani, yoo si so nkankan mọ ọrun.

Mo ni, “Kini ohun ti wọn so mọ ọrun yẹn wa fun?”

O ni, “Kristẹni ni wọn.”

Mo ni, “Kristẹni kẹ? Pẹlu oriṣa lọwọ?”

O ni, “Arakunrin Branham, ọmọ ilu Songhai ni. O ni, ”Mo lee sọ ede rẹ.“ O ni, ”A o wa ọkọ lọ sibẹ, ki iwọ 
ba a sọrọ. Pe e ni ohunkohun ti o ba fẹ. Iwọ baa sọrọ bi ẹni wipe o fẹ beere awọn ibeere kan lọwọ rẹ̀. Emi 
yoo beere lọwọ rẹ̀, n o si sọ ohun ti ó ba sọ fun ọ.“

Mo wa sọ pe, “Bawo ni, Thomas?” Mo pe e ni Thomas nitori mo ro wipe orukọ ti o yẹ ẹ niyẹn. Mo ni, 
“Bawo ni, Thomas?” O wo mi, mo ni, “Ṣe Kristẹni ni ọ?”
29

“Bẹẹni,” Kristẹni ni.

Mo tun ni… Ko kuku mọ mi. Ko fi igba kan… Ko si eyi ti o ri wa ri ninu wọn. Nitorinaa, mo sọ pe, “Kini o 
n fi oriṣa yẹn ṣe?”

Baba rẹ ni o ni i. Ọlọrun ni fun wọn, ṣe ẹ mọ.

Mo ni, “Ṣe baba rẹ maa n gbe e kiri?” Mo ni, “Iyẹn ki i ṣe idi ti iwọ fi gbọdọ maa gbe e kiri. Kristẹni ni iwọ. 
Ko yẹ ki o maa gbe e kiri.”

O ni lọjọ kan, kiniun n le baba oun. O da ina, o si pọfọ̀ si oriṣa yii, eyiti babalawo ti kọ ọ, oriṣa naa si le 
kiniun naa lọ. Ẹranko maa n pa ọpọlọpọ wọn nibẹ…

Mo ni, “Wo o, ki iṣe ọfọ̀ ti babalawo kọ yin. Ina yẹn ni o le kiniun naa lọ.” Mo ni, “Ẹru ina maa n ba awọn 
kiniun.” Mo ni, “Gẹgẹbi Kristẹni, Thomas, ko yẹ ki o maa gbe kini yẹn kiri. Ko yẹ ki o ni ohunkohun ṣe pẹlu 
rẹ̀.”

30

O dahun, o ni, “Ko buru,” o ni, “bi Amoyah…” Iyẹn ni agbara airi, “Ọlọrun wa ti a ko ri.” Amoyah tumọ si 
nkankan … agbara kan bii afẹfẹ. O ni, “Bi Amoyah ba kuna, eyi ko lee kuna.” Nitorinaa, awọn mejeeji ni o n 
gbe kiri; bi ọkan ko ba ṣiṣẹ, ekeji yoo ṣiṣẹ. Agbara ẹsin Kristẹni niyẹn. Bẹẹni. Akiika!

Ṣugbọn ni ọsan ọjọ yẹn, nigbati Ẹmi Mimọ sọkalẹ sinu ipade naa, nibi papa iṣere, ti O bẹrẹ si fi aṣiiri 
ọkan han, lẹyin ti mo ti fi bii wakati kan sọrọ ninu Iwe Mimọ (eyiti o jẹ wipe iṣẹju mẹẹdogun gan-an ni o gba 
mi, nitori ogbufọ mẹẹdogun ni o nilati gbufọ fun gbogbo wọn)…

31

Mo lee sọ pe, “Jesu Kristi, Ọmọ Ọlọrun,” eyi yoo sọ pe, “Ba, ba, ba, ba, ba”; eyi naa yoo tun sọ pe, 
“Gloo, gloo, gloo, gloo”; lẹyinaa, omiran yoo tun sọ pe “Um, um, um,” bẹyẹn. Ohun ti gbogbo rẹ tumọ si ni 
“Jesu Kristi, Ọmọ Ọlọrun” ni itumọ. Mo nilati kọ ohun ti mo sọ gbẹyin silẹ. Nitori emi ki yoo mọ ibiti mo de 
duro, mo si nilati duro ti wọn yoo fi ṣetan.

Nigbati mo pada de, mo ni, “Ni bayi, awọn akiriwaasu ti sọ fun yin nipa Jesu kan ti o wa lati gba yin la.” Ẹ 
lee ri i bi wọn ṣe n wo ara wọn loju, ṣe ẹ mọ, oniruuru ẹya, lati oke de isalẹ.
32

Mo ni, “Awọn akiriwaasu ti sọ iyẹn fun yin. Ṣugbọn njẹ akiriwaasu yẹn, nigbati o n ka Iwe yii, ṣe ẹ ri i nibẹ 
wipe O jẹ oluwosan nla, ati wipe Oun yoo wa laaye ni gbogbo igba, ninu awọn eniyan, titi ti Oun yoo fi pada 
wa? 'Iṣẹ ti mo ṣe ni ẹyin naa yoo ṣe pẹlu.' Ẹyin ti ẹ ti gba Kristi gẹgẹbi Olugbala yin, pẹlu ohun ti ẹ gbe kọ 
ọrun, ṣe ẹ fẹ lati ri i ki Jesu Kristi pada wa sibi loni, ki O rin laarin awọn eniyan, ki O si ṣe nkan kannaa ti O 
ṣe nigbati O wa lori ilẹ aye?”

Dajudaju, gbogbo wọn ni o fẹ bẹẹ. Wọn n fẹ ri iyẹn. Wọn n fẹ iyẹn.

Mo ni, “Njẹ ti O ba ṣe e, ti o ba lo awa ti a wa nibi yii lati ṣe nkan kannaa ti O ṣe nigbati O wa lori ilẹ aye, 
ṣe ẹ o gba Ọrọ Rẹ gbọ?”

Dajudaju.

Awọn ọmọ-ẹyin Mohammed naa joko sibẹ,

ẹni keji lori pẹpẹ jẹ obinrin kan, ọmọ-ẹyin Mohammed. Ẹmi Mimọ n sọrọ, mo sọ fun obinrin naa funra mi, 
mo ni, “O mọ wipe emi ko mọ ọ, emi ko tilẹ lee sọ ede rẹ.”
33

O gba bẹẹ. Ọda pupa kan wa ni aarin meji iwaju rẹ, eyiti o tumọ si wipe ojulowo ọmọ-ẹyin Mohammed 
ni.

Nitorinaa, mo ni, “Lati wo ọ san, emi ko lee ṣe e.” Ṣugbọn mo ni, “Ṣe ohun ti mo sọ ninu iwaasu ọsan yii 
ye ọ?”

O ba ogbufọ ọmọ-ẹyin Mohammed yii sọrọ wipe … ọmọ orilẹ-ede Indian ni. O ni, bẹẹni, o ye e. O ti ka 
Majẹmu Titun. Bẹẹni. Uh-huh.

Awọn naa gbagbọ ninu Ọlọrun. Iru-ọmọ Abrahamu ni awọn naa, o ye yin. O ni oun gbagbọ ninu Ọlọrun, 
ṣugbọn o gbagbọ wipe Mohammed ni wolii Rẹ, awa si gbagbọ wipe Jesu ni Ọmọ Rẹ, ṣe ẹ ri i. Nitorinaa, o 
wipe o gba Ọlọrun gbọ.

Mo ni, “Njẹ ti o ba mọ Majẹmu Laelae, ti o si mọ ohun ti Ọlọrun jẹ ninu awọn eniyan ti o ti kọja lọ, a jẹ 
wipe Jesu - ẹniti a n pe ni Kristi - gbọdọ jẹ Ọlọrun-wolii. Wọn pa a. Ẹyin ro wipe wọn ko pa a, nitoriti ẹ sọ pe 
o gun ẹṣin funfun kan salọ. Ohun ti alufaa yin kọ yin niyẹn, wipe wọn ko pa a rara, wipe o fi ọwọ rọri ku sibi 
kan ni, lẹyin ọdun melo kan.”

34

Mo ni, “Ohun ti o gbagbọ niyẹn. Ṣugbọn Jesu yii, gẹgẹbi Majẹmu Titun ti sọ, O kú, O si tun jinde, O si fi 
Ẹmi Rẹ̀ ranṣẹ sinu ijọ Rẹ̀.”

Ẹ ní wọn, ṣe ẹ mọ. Ohun ti ọmọ-ẹyin Mohammed yẹn pe Billy Graham nija fun niyẹn, nkan kannaa ni, 
ilana kannaa ni. Mo ni, “Njẹ ti… Mohammed ko ṣe ileri kankan fun yin, ṣugbọn Jesu ṣe ileri kan fun awa - 
wipe iṣẹ kannaa ti Oun ṣe ni awa naa yoo ṣe pẹlu. Ṣe ẹ ranti, O sọ ninu iwe Johanu Mimọ 5:19, 'Emi ki i ṣe 
ohunkohun bikoṣepe Baba ba fihan mi.”

Mo ni, “Njẹ ti Jesu ba wá, ti O si fi isoro rẹ han mi, tabi ohun ti o wa nibi fun; ti O si so ohun ti abajade rẹ 
yoo jẹ fun ọ, igbe-aye rẹ ti o ti kọja, ati ohun ti ọjọ iwaju rẹ yoo jẹ; ti O ba lee sọ ohun ti ọjọ iwaju rẹ yoo jẹ fun 
ọ … tabi igbe-aye rẹ ti o ti kọja, dajudaju, iwọ yoo gba ohun ti ọjọ iwaju yoo jẹ gbọ.”

O ni, “Otitọ ni,” nipasẹ ogbufọ.

Mo ni, “Ko buru. Jẹ ki O ṣe e.”

Gbogbo awọn ọmọ-ẹyin Mohammed yẹn dide duro, wọn n wo o, ṣe ẹ mọ. Nigbati Ẹmi Mimọ sọ pe, 
“Eniyan kukuru ti o sanra ni ọkọ rẹ, pẹlu irun imu dudu… O lọ sọdọ dokita ni bii ọjọ mẹta sẹyin.” O ni, “Ọmọ 
meji ni o bi. O ṣe ayẹwo obinrin fun ọ. O sọ pe o ni nkankan ti o wu si ile-ọmọ rẹ.”

35

O wo ilẹ, o tẹ ori rẹ ba. O ni, “Otitọ niyẹn.”

Mo ni, “Njẹ ti o ba ka Majẹmu Titun, ṣe iyẹn dabi Jesu Kristi ti o sọ fun obinrin eti kanga yẹn?”

“Otitọ ni.”

Mo ni, “Ko buru, eeṣe ti o fi tọ emi Kristẹni wa? Eeṣe ti o ko lọ sọdọ wolii Mohammed rẹ?”

O ni, “Mo ro wipe o lee ran mi lọwọ ni.”

Mo ni, “Emi ko lee ran ọ lọwọ. Ṣugbọn ti o ba gba Jesu ti o wa nibi nisisiyi, ẹniti o mọ aye rẹ, ti o si mọ 
ohun gbogbo nipa rẹ, Oun yoo ran ọ lọwọ.”

O ni, “Mo gba Jesu gẹgẹbi Olugbala mi.”

O pari. Ko ju bẹẹ lọ. Ẹgbẹrun mẹwa awọn ọmọ-ẹyin Mohammed ni o tọ Kristi wa ni ọsan ọjọ yẹn, ṣe ẹ ri 
i. Iṣẹ ọgbọn ọdun nibi papa iwaasu yi ẹnikanṣoṣo pada nipa iwe, ṣugbọn laarin iṣẹju marun, ẹgbẹrun mẹwa 
ni o wá, nipa fifi ihinrere han.

Ọlọrun ko sọ fun wa wipe ki a lọ maa kọ ile-ijọsin. Ko sọ fun wa ki a lọ maa da ile-iwe silẹ. Awọn yẹn 
dara, ile-iwosan ati bẹẹ bẹẹ lọ. Ọlọrun mọ wipe a nilo wọn. Eto Rẹ ni. Ṣugbọn aṣẹ ti a pa fun ijọ ni lati waasu 
ihinrere.

36

Ṣugbọn nṣe ni a n pin iwe pelebe kiri, iwe pelebe lati ọdọ Asbury, ibi kekere kan ti o dara ti o wa nibi yii, 
eyiti… Ki Ọlọrun bukun fun awọn eniyan wọnyẹn. Ile-iwe giga ti ijọ Eleto ti o wa ni Wilmore, Kentucky, jẹ ọkan 
ninu awọn ibi ẹmi ti o dara julọ ni gbogbo aye, bi mo ṣe ro, ni akoko yii. Eniyan rere ni wọn.

Mo n bọ lati … mo gbagbe. Rhodesia ni, ṣugbọn n ko mọ orukọ ilu naa. Billy, ṣe o lee ranti rẹ? (Billy 
Paul  sọ  pe,  “Salisbury.”)  Salisbury,  bẹẹ  ni.  New  Salisbury.  Oun  ni  o  maa  n  ran  mi  leti.  New  Salisbury,
37

Rhodesia.

A n jade bọ lati Rhodesia, mo si ri iwe-irinna Amẹrika kan nigbati a n wọ inu ọkọ ofuurufu, ọmọkunrin kan 
ati awọn ọmọbinrin mẹta. Mo ni … mo rin lọ sọdọ wọn, mo ni, “Ẹ pẹlẹ nibẹyẹn o.” Mo ni, “Mo ri i wipe iwe-
irinna Amẹrika ni o wa lọwọ yin.”

Wọn ni, “Ṣe o lee sọ ede Gẹẹsi.”

Mo ni, “Bẹẹni.” Mo ni, “Ọmọ Amẹrika ni mi.”

O ni, “Iyẹn dara.”

Mo ni, “Ṣe ẹ n lọ si irin-ajo ni?”

O ni, “Rara, akiriwaasu ni wa.”

Mo ni, “Ah, o dara.” Mo ni, “Inu mi dun lati ba yin pade.” Mo ni, “Nibo ni ẹ ti wá? Ijọ wo? Tabi ṣe ẹ wa pẹlu 
ẹgbẹ kan ni? Tabi ẹ da duro?”

O ni, “Rara, ọmọ ijọ Eleto ni awa. Lati Wilmore, Kentucky, ni a ti wá.”

Mo ni, “O fẹrẹ jẹ wipe ẹyinkule mi niyẹn, ni ile.” Mo ni… O ni, “Ko lee jẹ wipe iwọ ni Arakunrin Branham ti 
o wa nibi yii?”

Mo ni, “Bẹẹni, sà, otitọ niyẹn.” Iyẹn mu ki ara rẹ balẹ. Ko sọ nkankan mọ. Mo ri iṣesi rẹ, o wo awọn 
ọmọbinrin yẹn; wọn wo ara wọn loju. Mo ni, “Duro na, ọmọ.” Ọmọdekunrin ni. Mo ni (ati awọn ọmọbinrin 
naa), mo ni, “Mo fẹ lati ba gbogbo yin sọrọ fun iṣẹju kan lori ilana kan, gẹgẹbi gbogbo wa ti jẹ Kristẹni, bẹẹni 
idi kannaa ni gbogbo wa fi wa nibi. Mo fẹ beere lọwọ ẹyin ọmọbinrin mẹtẹẹta, ati iwọ, ọdọmọkunrin, ṣe ẹ lee 
sọ fun mi ni orukọ Jesu Oluwa - ẹ sọ pe ẹ ti wa nibi yii fun ọdun meji - ṣe ẹ lee tọka si ọkan ẹyọkan ti ẹ ti jere 
fun Oluwa? Ọkan kanṣoṣo? Wọn ko lee ṣe e. Ko si ọkan kankan.

Mo ni, “Emi ko fẹ sọ ohun ti yoo dun yin, rara.” Mo ni, “Mo mọ riri ohun ti ẹ n ṣe. Ṣugbọn o yẹ ki ẹyin 
ọmọbinrin yii wa ni ile, ki ẹ maa ba mama yin fọ abọ. Bẹẹ ni. Ẹ ko ni iṣẹ kankan nibi yii. Otitọ niyẹn.”

Ẹnikẹni ko nilo lati lọ si papa iwaasu bikoṣepe wọn ti gba Ẹmi Mimọ, ki wọn si maa waasu agbara naa 
pẹlu ifarahan, nitori iyẹn nikan ni o lee mi awọn eniyan wọnyẹn. Ẹ wo wahala ti o n ṣẹlẹ bayi, ati ohun 
gbogbo. Idi ni wipe a ko waasu otitọ ihinrere fun wọn. A ti fifun wọn gẹgẹbi ọrọ. Ṣe ẹ ri ohun ti iyẹn jẹ? Iyẹn jẹ 
itẹsiwaju “awọn ti o sa asala” ti igba Luther, nibiti a ti fun aye ni ẹrọ itẹwe ọfẹ, bẹẹni, tabi Bibeli ọfẹ.

38

Njẹ igba naa - igba nla naa. Ẹ jẹ ki a bẹrẹ bayi. Mo gbagbọ wipe a wa ni… Ikini niyẹn, ẹsẹ keje, titi de…39

…si … Filadẹlfia, kọwe; Nkan wọnyi ni ẹniti o jẹ mimọ nni wi, ẹniti iṣe olootọ, ẹniti o ni kọkọrọ Dafidi, ẹniti 
o ṣí, ti ko si ẹniti yoo tì, ẹniti o sì tì, ti ko si ẹniti yoo ṣí;…

Ọrọ nla ni, tabi bẹẹkọ? Emi yoo pada sori iyẹn ni iṣẹju kan, nitori o ṣiṣẹ ninu gbogbo Iwe Mimọ.

Emi mọ iṣẹ rẹ: kiyesi i, mo gbe ilẹkun ti o ṣí kalẹ niwaju rẹ, ti ko si ẹniti o lee ti i; pe iwọ ni agbara diẹ, 
iwọ si pa ọrọ mi mọ, iwọ kọ si ṣẹ orukọ mi.

Ẹ kiyesi igba ti o n bọ yii, lẹyin iṣẹ ikiriwaasu nla ti o gba gbogbo orilẹ-ede kan, ti ifẹ ọmọnikeji, lati mu 
ohun ti wọn ni (ko si ohunkohun lodi si iyẹn), ti iwe, ati ohun gbogbo yooku, lọ si gbogbo aye.

Ijọ ẹlẹkọ-adamọ ti pada sinu iṣẹ iwe kika, ṣe ẹ ri i. Wọn ti pada. Lẹyin ti wọn ti da ijọ ẹlẹkọ-adamọ nla 
silẹ, Jesu gbe ilẹkun kan ti o ṣí kalẹ. Lẹyin ti igba Wesley ti wọle wá, ti a si ti da ijọ Eleto kalẹ ni aye, ti o ti fi 
gbongbo mulẹ, ti o n dagba, ti o di ijọ nla (eyiti o jẹ loni, ọkan ninu awọn ti o tobi julọ ninu awọn ijọ Alatako 
Katoliiki); ni igba yẹn, awọn ohun ti o ṣẹlẹ nigbayẹn, nipe Jesu gbe ilẹkun kan ti o ṣí kalẹ fun ijọ, ki wọn to wọ 
igba ijọ Laodikea.

Idi ti mo fi n sọ ọ bayi ni wipe ki ohun ti mo n sọ nipa wipe wọn wọ inu ara wọn lee ye yin.40

Igba awọn akiriwaasu ilẹkun ti o ṣí ni. Ṣugbọn njẹ ẹ mọ, o ti sọ fun wọn wipe Oun ní kọkọrọ Dafidi, ati 
bẹẹ bẹẹ lọ. Ṣugbọn O sọ nibi yii wipe Oun ti gbe kalẹ niwaju ijọ… Lẹyin igba akiriwaasu ati Whitefield, ati 
awọn ti o ṣẹku wọnyẹn, Finney, ati Sankey, ati Moody, titi walẹ bẹẹ (Moody jẹ ọkan ninu awọn ti o gbẹyin), titi 
de… O gbe ilẹkun ti o ṣí kalẹ siwaju ijọ. Ibiti a nilati kiyesi niyẹn. O wa laarin igba Filadẹlfia ati Laodikea, o 
wọnu ara wọn ni.

Jesu ni ilẹkun naa. Ti ẹ ba ṣí Johanu 10:17, ẹ jẹ ki a ti eyi lẹyin, ki o lee da yin loju wipe… Ọpọlọpọ yin ni41

yoo gbagbọ, ẹnikan si lee sọ pe, “Ko buru, emi ko … O kan sọ bẹẹ ni.” Mo fẹ lati ka a. Johanu, ori kẹwa, ẹsẹ 
ikẹtadinlogun. Johanu 10:17. O dara, a o ka awọn ọrọ wọnyi. Ẹ jọwọ o, Johanu 10:7 ni; ki iṣe 17.

Nitorinaa, Jesu wi fun wọn…, Lootọ, lootọ ni mo wi fun yin, Emi ni ilẹkun awọn aguntan.

Iyẹn wa ninu awọn ibukun. Bawo ni a ṣe n wọ inu Kristi? Kini Oun jẹ? Agbo aguntan. Iyẹn maa n ya mi 
lẹnu. Kini? Bawo ni Oun ti o jẹ eniyan ṣe lee jẹ ilẹkun?

Ni awọn orilẹ-ede ila-oorun agbaye, mo ri i lọjọ kan, nigbati mo ṣe akiyesi oluṣọ-aguntan kan ni alẹ, yoo 
ko gbogbo awọn aguntan rẹ wọn inu ọgba - yoo mu wọn gba ẹnu ọna kan. Nigbati o ba ti ko gbogbo wọn wọ 
ibẹ tan, yoo ka gbogbo wọn, lati mọ boya gbogbo wọn ni o ti wọle. Lẹyinnaa, oun funra rẹ yoo sun si ẹnu 
ọna. Ko si ohun ti o lee wọle sọdọ awọn aguntan, bẹẹni aguntan kankan ko lee jade sita, lai jẹ wipe o ré oun 
kọja. Nitorinaa, Jesu ni ilẹkun naa, si agbo aguntan.

Mo wa ninu ọkọ Bristish Jeep kan, mo si sọ fun ọkunrin naa, mo ni, “Awọn wọnyẹn jẹ…” Awọn oluṣọ-
aguntan yoo la aarin ilu kọja, ẹnikan yoo si fọn fere, gbogbo eniyan ni yoo ko ijanu ọkọ wọn. Mo wa ronu pe, 
“Ki lo ṣẹlẹ?” Oluṣọ-aguntan kan ni o n ko awọn aguntan rẹ kọja laarin ilu.

42

Ni Ila-oorun, ko ri bi o ṣe ri nibi yii. Wọn maa n patẹ si iwaju ile ni ọja wọn ni. Eso apple wa nibẹ, eso 
pear, ati oriṣiriṣi eso, ati eso ajara, wọn yoo to gbogbo rẹ jọ daradara, wọn yoo ko wọn sori pẹpẹ. Olukuluku 
ontaja yoo duro sibẹ, yoo si gbiyanju lati fa ọ wọle, ki o lee ra lara awọn eso rẹ, ati awọn nkan miiran.

Oluṣọ-aguntan yii, o n kọja laarin titi. Mo ni, “Arakunrin, ibiti wahala yoo ti ṣẹlẹ niyi. Emi yoo dide duro lati 
wo nkan yii.”
43

Arakunrin ti o wa pẹlu mi wipe, “Yoo ya ọ lẹnu, Arakunrin Branham. Maa wo o.”

Ohun gbogbo duro. Oluṣọ-aguntan naa n kọja, ko wo ibikibi, gbogbo awọn aguntan naa si tẹle e. Wọn n 
tẹle. Ti o ba yi si ẹgbẹ ibi kan, awọn aguntan naa yoo yi si ẹgbẹ ibẹ, eyiti o wa lẹyin naa yoo si tẹle e, eyiti o 
wa lẹyin iyẹn naa yoo tun tẹle e, titi ti wọn yoo fi yi igun yẹn.

Bi a ṣe n tẹle Oluṣọ-agutan wa niyẹn. Bẹẹ ni. O gba aarin titi yẹn kọja lati ra nkankan ni odikeji ọna naa, 
awọn aguntan yẹn si n tẹle e bii aja. Wọn yoo wo awọn ọja yẹn, ṣugbọn oluṣọ-aguntan ni wọn n tẹle. Ah, mo 
fẹran iyẹn.

Mo ni, “Ah, arakunrin, o wu mi ki n lee sọ ede wọn. Emi iba waasu nisisiyi.” Bi o ṣe ri niyẹn. Bẹẹni, wọn 
ki yoo ya si ọtun tabi osi, wọn duro ti oluṣọ-aguntan ni.

Ohun ti ijọ ti ṣe ni gbogbo igba yii niyẹn, wọn duro lẹyin Oluṣọ-aguntan, Ẹmi Mimọ ti o n dari wa sinu iye 
ainipẹkun - a ko yipada nitori ijọ kan ti o rẹwa, tabi wipe ijọ eyi ní ọpọlọpọ ọmọwe, ati iru awọn nkan bẹyẹn; 
ṣugbọn a duro lẹyin Oluṣọ-aguntan. Ibikibi ti oluṣọ-aguntan ba lọ, ni aguntan yoo tẹle e. “Awọn aguntan mi 
mọ ohùn mi, alejo ni wọn ki yoo tẹle.” Bẹẹ ni. Oluṣọ-aguntan yẹn mọ igbe, ati ohun gbogbo ti yoo mu ki awọn 
aguntan ṣe daradara.

44

Nigbati a jade kuro laarin ilu, ohun iyanu ni. Mo ri papa oko kan nibẹ, ati awọn ọkunrin kan ti wọn wa 
nibẹ. Wọn ni awọn kẹtẹkẹtẹ, maaluu, ẹlẹdẹ, aguntan, ewurẹ, ati ohun gbogbo nibẹ. Mo ni, “O dara, kini awọn 
ti o wa nibẹyẹn?”

O ni, “Oluṣọ-aguntan ni wọn.

Mo ni, “Oluṣọ-aguntan ti o n dari kẹtẹkẹtẹ kẹ?”

O ni, “Bẹẹni, sà.”

Mo ni, “Ko buru, emi ro wipe oluṣọ-aguntan tumọ si aguntan.”

O ni, “Bẹẹkọ. Oluṣọ-aguntan jẹ darandaran, ẹniti o n fi ẹran jẹ oko. Ni ilu yin, wọn n pe wọn ni 
onimaaluu, ati iru awọn nkan bẹyẹn.”

Mo ni, “Ah, o ye mi. Oluṣọ-aguntan tumọ si darandaran.”

“Bẹẹni.”

“O n ṣọ́ agbo ẹran.”

“Bẹẹ ni.” O ni, “Ohun ti o ṣajeji nibẹ ni wipe ni alẹ, nibiti iwọ… O ya ni lẹnu. Iwọ ti o jẹ Iranṣẹ Ọlọrun, mo 
lee sọ nkankan fun ọ.” O ni, “Nigbati ilẹ ba ṣu… Otitọ ni wipe o n ṣe oluṣọ fun gbogbo wọn; o n dari wọn, o n

ran wọn lọwọ, o si n ri i wipe wọn ri ohun rere gba ni gbogbo ọjọ.”

“Ṣugbọn nigbati ilẹ ba ṣú, gbogbo awọn ibakasiẹ, awọn kẹtẹkẹtẹ, awọn rakunmi, ati ohun gbogbo ti o ni, 
yoo fi wọn si pápá. Ṣugbọn yoo ko awọn aguntan jọ, yoo si ko wọn sinu ọgba.”

“Ah!” Mo ni, “Oluwa, ṣe mi ni aguntan, ohun yoowu ti O ṣe,” ṣe ẹ ri i. Nitori nigbati ilẹ ba ṣu, mo fẹ lọ 
sinu agbo aguntan, ki n gba ẹnu ilẹkun wọle, ki n gba ẹnu ilẹkun wa. Johanu 17:7 … tabi, O ni … tabi 10:7 ni 
o.

45

Emi ni ilẹkun awọn aguntan.

Ole ati ọlọsa ni gbogbo awọn ti o ti wa siwaju mi, ṣugbọn awọn aguntan ko gbọ tiwọn.

Emi ni ilẹkun: bi ẹnikan ba ba ọdọ mi wọle, oun ni a o gba la, yoo wọle, yoo si jade, yoo si ri koriko.

Ni bayi, “Mo fi siwaju ijọ - laarin igba Filadẹlfia ati igba Laodikea - ilẹkun ti o ṣí.” Ṣe o ye yin bayi? Ṣe ẹ ti 
de fila ironu yin daradara? Ẹ feti silẹ bayi, eyi dara. Mo wi fun yin, oyin inu apata ni, a kan n mu koko rẹ jade, 
a si n fọ wọn mọ.

“Emi ni ilẹkun awọn aguntan.” Kini ilẹkun ti a gbe kalẹ naa?46

Ẹ jẹ ki a pada ninu ọkan wa, lati igba awọn akiriwaasu nla ti ijọ Eleto yẹn, eyiti o gba gbogbo orilẹ-ede 
kan pẹlu iwaasu isọdimimọ… Luther mu idalare wa; Wesley wa pẹlu iwaasu isọdimimọ. Ni opin igba ijọ 
Eleto, ni opin, nigbati o ni gbongbo, ti o bẹrẹ si di ijọ ara nla… Nigbati ijọ kan…

Ẹ feti silẹ bayi, iyẹn lagbara, ṣugbọn mo fẹ ki ẹnikan fi han mi nibikan, ninu gbogbo itan… Gbogbo ijọ ti 
Ọlọrun gbe dide maa n wá ni ọna ti Pẹntikọsti, ki iṣe ijọ ara; ṣugbọn ni kete ti wọn ba ti di ijọ ara, o ti ku niyẹn, 
a ki yoo si gbe e dide mọ laelae. Wọn yoo maa ni ọmọ ijọ si i, ṣugbọn wọn ko ni isọji. Isọji Luther ko pada 
dide, bẹẹ ni isọji ijọ Eleto ko pada dide. Bẹẹ naa ni isọji ijọ Afede-ajeji-sẹri-Ẹmi-Mimọ ki yoo pada dide. Rara, 
sà.

Wọn sọ ọ di ijọ ara, eyiti Ọlọrun sọ ninu awọn igba ijọ wipe, Oun korira nkan naa - ẹkọ awọn Nikolaitani.

Ẹ ranti wipe awa ko sọrọ lodi si ẹnikẹni. Awọn eniyan rere wa kaakiri. Awọn aguntan Ọlọrun wa ninu 
gbogbo wọn. Otitọ niyẹn. Bẹẹ ni. Eleto, Onitẹbọmi, ohun yoowu ti wọn jẹ, eniyan Ọlọrun ni wọn, ti a ba ti tun 
wọn bi pẹlu Ẹmi Ọlọrun.

47

Eniyan Ọlọrun ni wọn, ṣugbọn ijọ ara ti de wọn mọlẹ. Wọn yoo mu iwe lati inu ijọ Eleto lọ si Onitẹbọmi, 
lọ si ijọ Campell, ati bẹẹ bẹẹ lọ, titi ti iwe naa yoo fi faya, wọn yoo kan maa gbe e lati ibikan de ibomiran.

O dara.48

Oluwa sọ ni opin iran naa, pe, “Emi ni ilẹkun awọn aguntan.” Ilẹkun wo ni Jesu ṣí, laarin awọn igba ijọ 
mejeeji yii? Ni ọdun 1906, ni akoko igba ijọ Eleto, ti Dwight Moody, ati awọn ti o ku, kuro loju agbo, awọn 
eniyan gba Ẹmi Mimọ, wọn si n fedefọ, awọn nkan si pada sinu ijọ. Bẹẹ ni, ni nkan bii 1906, ni akoko yẹn.

O dara, kini o ṣẹlẹ nigbanaa? Lẹyin ti iyẹn de, ohun ti a ri ni wipe, wọn pe ipade Igbimọ Gbogbogboo, 
eyiti o lọ si - eyiti wọn n pe ni Assemblies of God bayi, ṣe ẹ ri i - lati inu ijọ ti o wọ inu ara wọn yẹn. Ki lo ṣẹlẹ 
nigbanaa? O gbe ilẹkun ti o ṣí kalẹ. Ilẹkun ti o ṣí.

Ẹ jẹ ki a ka a, ki a mu ọrọ naa lẹsẹẹsẹ bi Oun ṣe mu u wa, ṣe o ye yin. “Kiyesi i…” Ẹ jẹ ki a wo o: “…ti 
ko si ẹniti o lee ti i … mo gbe ilẹkun ti o ṣí kalẹ niwaju rẹ.” … O wa ni odikeji.
49

Emi mọ iṣẹ rẹ: kiyesi i, mo gbe ilẹkun ti o ṣí kalẹ niwaju rẹ, ti ko si ẹniti o lee ti i: …

Ilẹkun ti o ṣí, kini? Ifihan wipe Jesu Kristi jẹ Ọlọrun ni: wipe ki iṣe ẹni keji ninu mẹtalọkan, ṣugbọn Oun 
funra Rẹ ni Ọlọrun, eyiti a sọ di ara, ti o si n ba wa gbe. Ifihan naa… Njẹ ti ẹ ba kiyesi i, ni iṣẹju kan… Ẹ jẹ ki 
a ka a siwaju diẹ si i:

…ko lee ti i: … pe iwọ ni agbara diẹ … iwọ ko si ṣẹ orukọ mi.

Igba akọkọ ti a da orukọ naa niyi, lati ẹyin wa - wọn ti sọ orukọ naa nu. Luther jade wa pẹlu orukọ kan pe 
oun wa laaye, ṣugbọn o ti ku. Ṣe bẹẹ ni? Baba, Ọmọ, ati Ẹmi Mimọ.

Orukọ Jesu tun jade wa bayi, laarin awọn igba ijọ mejeeji yii, laarin meji - ilẹkun ti o ṣí. Ifihan ni, ẹniti O 
jẹ, Ọlọrun, ifihan wipe O jẹ Ọlọrun.

Ohun ti O fihan ni igba ijọ akọkọ niyẹn. Ẹ kiyesi i. Gẹgẹbi Johanu ti ri i ti O duro si aarin awọn ọpa wura50

fitila meje, O duro, O na ọwọ Rẹ sita. Ọpa wura kinni niyi, ikeji, ikẹta, ikẹrin, ikarun, ikẹfa, ikeje, pẹlu ọwọ Rẹ 
ni ita, ni ami agbelebu. O ni, “Emi ni Alfa ati Omega.” Iyẹn ni wipe, “Emi ni o ga julọ lakọkọ; Emi ni o ga julọ 
nikẹyin.”

Oorun maa n yọ ni ila-oorun, o si maa n wọ ni iwọ-oorun. O ti jẹ akoko ikuuku, akoko okunkun; ṣugbọn 
imọlẹ yoo wa ni ọwọ aṣalẹ. Agbara ihinrere kannaa ti o dide lapakan ni ila oorun, ti o si tan imọlẹ, ni bayi, o ti 
wa ni iwọ-oorun. Alfa ati Omega, “Emi ni A, emi si ni Y,” ni ọwọ Rẹ. Ṣe o ye yin?

Kini O ṣe ni ori kinni iwe Ifihan? O fihan fun ijọ akọkọ, ijọ Efesu, wipe Oun ni Ọlọrun. Ṣe bẹẹ ni?51

Ẹ kiyesi i bayi. Gbogbo awọn ijọ ti o gba ibi yii wa, O fi ara Rẹ han gẹgẹbi Ọlọrun ninu ipo iṣelogo Rẹ. 
Ṣugbọn niti eyiti o gbẹyin yii, O di Y, O pada si ojulowo ibẹrẹ. Ṣe ẹ ri i, akọkọ ati ikẹyin; igba ijọ akọkọ, ni bayi, 
igba ijọ ti o kẹyin. Nitoriti O wipe, “Emi ni ẹni iṣaaju ati ẹni ikẹyin.”

Ṣugbọn iwọ lee sọ pe, “Bawo ni iyẹn ṣe ṣẹlẹ? Tani o mu iyẹn wa?” Ifihan ni. Ọpọlọpọ ẹyin ti o wa nibi yii 
ni o ti gba a, nitori O… Emi yoo sọ nkankan bayi. Gbogbo ijọ Rẹ ni a kọ sori ifihan Oun tikara Rẹ. Ṣe bẹẹ ni? 
Ti ẹ ko ba gba iyẹn gbọ, ẹ jẹ ki a ṣi Matteu 16:18. Ẹ o ri i laarin iṣẹju kan, wipe a ko gbogbo ifihan naa lori ara 
Rẹ. A kọ gbogbo ijọ Rẹ sori ifihan Oun funra Rẹ.

Ẹ jẹ ki a bẹrẹ lati… Ẹ jẹ ki a bẹrẹ, ni bii ẹsẹ ikẹrinla:

Wọn wi fun-un pe, Omiran ni … Johanu Baptiisti: …

Ibeere naa ni pe … Jesu sọ, ni Erekusu Kesarea Filipi, O beere lọwọ awọn ọmọ-ẹyin Rẹ, wipe, “Tani 
awọn eniyan n fi … emi Ọmọ eniyan pe?” Ẹsẹ ikẹtala, iyẹn ni 16:13 bayi:

Wọn wi fun-n pe, …

[Ẹ kiyesi i bayi. Ibi ti Jesu ti kọkọ ba ijọ sọrọ niyi, iwe Ifihan ni o sì kẹyin.]52

Oun si … wipe, Omiran ni, Johanu Baptiisti: omiran wipe, Elijah; awọn ẹlomiran ni Jeremiah, awọn 
miiran ni, ọkan ninu awọn wolii.

O bi wọn leere wipe [gbogbo wọn], Ṣugbọn tani ẹyin n fi mi pe?

Simoni Peteru dahun, wipe, Kristi, Ọmọ Ọlọrun alaaye ni iwọ iṣe. [Akiika!]

Jesu si dahun, o si wi fun-un pe, Alabukunfun ni iwọ Simoni ọmọ Jona: … ki iṣe ẹran-ara ati ẹjẹ ni o ṣaa 
fi eyi han ọ, ṣugbọn Baba mi ti n bẹ…… ni ọrun.

Akiika! “Ki iṣe ile-ẹkọ ẹsin ni o ti kọ eleyi. Ko si ọna miiran ti o gba mọ eleyi, Simoni, ọmọ Jona. Ọna 
kanṣoṣo ti o fi ri i gba ni ifihan ti ẹmi, eyiti a fihan fun ọ lati ọrun wa, wipe Emi ni.”

Jesu wipe, “Ti ẹ ko ba gbagbọ wipe Emi ni, ẹ o ku ninu ẹṣẹ yin. Emi ni.”

…mo wi … fun ọ, … iwọ ni Peteru, … ori apata yii ni emi yoo kọ ijọ mi le; ẹnu-ọna ipo-oku ki yoo si lee 
bori rẹ.

Kini? Ti ẹmi. Ti ẹmi. Otitọ ti ẹmi. Ọrọ Oluwa.

A ri i wipe ninu ifihan nla ti Ọlọrun fifun ijọ ni ikẹyin ọjọ yii, wipe Ọlọrun ranṣẹ, O si fi ara Rẹ han - ilẹkun ti 
o ṣi laarin awọn igba mejeeji. Ki iṣe ninu igba ijọ Laodikea. Bẹẹni ki iṣe ninu igba ijọ keji yii, igba ijọ Filadẹlfia. 
Ṣugbọn ni aarin meji ni, nibiti o ti wọ inu ara wọn, nitori… Emi yoo fidi rẹ mulẹ, ti a ba de iwaju diẹ si i, yoo ye 
yin. A o jẹ ki o da yin loju tobẹẹ ti ẹ ko lee ṣe alai ma ri, ti ẹ ba fẹ ri i. O dara.

53

Ori ifihan ara Rẹ ni O kọ ijọ Rẹ le. Ẹni melo ni o mọ wipe otitọ niyẹn? O kọ ijọ Rẹ le ori ifihan ara Rẹ.

O dara.54

Kini o sọ? “Ẹnikẹni ko lee ti i.”

Emi mọ iṣẹ rẹ: kiyesi i, mo gbe ilẹkun ti o ṣi kalẹ niwaju rẹ, …

Kini ilẹkun ti o ṣi kalẹ naa? Ifihan wipe Jesu Kristi ni Ọlọrun. Kini O sọ fun ijọ Rẹ akọkọ nibẹyẹn, ni iran 
yii? O ni, “Emi ni ẹniti o ti wa, ti o n bẹ, ti o si n bọ wa. Emi ni ẹni iṣaaju ati ẹni ikẹyin. Emi ni Olodumare.” 
Igba mẹta ọtọọtọ ni Ó sọ ọ - O sọ ara Rẹ di Ọlọrun fun ijọ akọkọ yii. Nibi yii, ki O to lọ sinu igba ijọ ti o kẹyin, 
O ni, “Mo gbe ilẹkun ti o ṣi kalẹ niwaju rẹ.”

Ti o ba fẹ ri ifihan naa, oun niyi, nibiti yoo kọ ijọ Rẹ si, ati wipe ọna kanṣoṣo ti Ó lee gba mu ijọ Rẹ, ni ki o 
pada sinu ifihan ẹniti Oun jẹ. Otitọ ni.

Ẹ wo o. Nigbati Abrahamu dá majẹmu, tabi ti Ọlọrun ba Abrahamu dá majẹmu, o sọ lọjọ naa wipe, 
“Bawo ni awọn nkan wọnyi yoo ṣe ri bẹẹ, gẹgẹbi emi ti di arugbo? Ajogun mi kanṣoṣo ni ọmọ-ọdọ mi ara 
Damasku yii, Elieseri.” O ni, “Mo ti di arugbo, O si ṣe ileri ọmọ kan fun mi. Bawo ni Iwọ yoo ti ṣe e? Bawo ni 
yoo ti ṣee ṣe?”

55

Ẹ ranti, o sun. Oorun ijika ba le e, bii ti gbogbo eniyan. Iku ni. Lẹyinnaa, o ṣe akiyesi, wipe eefin kan kọja 
niwaju oun. Gbogbo ẹlẹṣẹ ni o yẹ ki o lọ si ọrun apaadi. O pa ẹran kan, maaluu kan, abo-ewurẹ kan, ati àgbò 
kan; adaba kan, ati ẹyẹle kan. Ko la adaba ati ẹyẹle naa. Lẹyinnaa, imọlẹ funfun kan kọja nibẹ, o lọ siwaju ati 
sẹyin laarin awọn ẹran ti o là, O n fidi majẹmu naa mulẹ fun Abrahamu.

Ni Japan (ti ọmọ Japan kan ba wa nibi), njẹ ẹ mọ bi wọn ṣe maa n ba ara wọn dá majẹmu ni Japan? 
Wọn yoo wọn iyọ si ara wọn. Wọn yoo gbe kolobo iyọ kan, wọn yoo si joko. Wọn yoo sọrọ, pe, “Ṣe iwọ yoo 
ṣe bayi-bayi?”

56

“Bẹẹni, emi yoo ṣe bayi-bayi.”

Wọn yoo dá majẹmu, wọn yoo si mu iyọ diẹ, wọn yoo da a si ara wọn, nitoripe iyọ maa n pa nkan mọ. 
O dara. Wọn yoo da iyọ si ara wọn. Majẹmu niyẹn.

Ni Amẹrika, bi awa ṣe maa n dá majẹmu nibi, a o sọ pe, “O dara, ṣe iwọ yoo ṣe nkan bayi? Emi yoo ṣe 
nkan bayi.”

Ohun ti yoo ṣẹlẹ ni pe, a o bọ ara wa lọwọ. “Gba ọwọ mi fun-un.” Majẹmu niyẹn.

Ṣugbọn ni awọn orilẹ-ede Ila-oorun Agbaye, bi awọn ṣe maa n dá majẹmu ni pe, wọn yoo kọ nkankan 
silẹ. Wọn yoo kọ adehun silẹ, wọn yoo si pa ẹran kan, ni akoko Abrahamu. Wọn yoo la ẹran naa si meji, wọn 
yoo si duro si aarin rẹ, wọn yoo kọ adehun yii, wọn yoo si ya a si meji. Ẹnikini yoo mu apakan, ẹnikeji naa 
yoo mu apakeji. Lẹyinnaa, wọn yoo dá majẹmu, wipe ki ara awọn dabi ẹran yii ti awọn ba kuna lati mu 
majẹmu naa ṣẹ.

57

Ọna kanṣoṣo ti majẹmu yii fi lee… O ko lee ṣe ẹ̀dà rẹ̀. O nilati ba ara wọn mu, ti a ba so o papọ.

Kini Ọlọrun n fihan fun Abrahamu, kini Oun yoo ṣe? Wipe oun yoo mu iru-ọmọ Abrahamu, nipasẹ Isaaki 
titi de Jesu. O si gbe e lori oke Kalfari, nibẹ ni O ti la a si meji. O mu Ẹmi inu Rẹ jade, kuro ninu ara naa. O ji 
ara yẹn dide, O si mu ki o joko ni ọwọ ọtun ọlanla loke, O si fi Ẹmi Mimọ ranṣẹ pada sinu ijọ. Majẹmu Ọlọrun 
niyẹn - o la a si meji. Awa gba Ẹmi, Oun gba ara. Nigbati o ba pada wa papọ, Ẹmi ti o wa ninu wa yoo 
darapọ mọ Oun gẹgẹbi iyawo. Amin.

58

Ijọ ẹlẹkọ-adamọ ki yoo si nibẹ rara. Rara, sà! Kiki ìbí Ẹmi Mimọ ti ko ni abula ni. Ko ju bẹẹ lọ. Majẹmu 
naa niyẹn.

A ri i ti O wipe, “Mo gbe ilẹkun ti o ṣí kalẹ niwaju rẹ, emi ko bikita iye ijọ-ara ti eniyan lee da silẹ, tabi ijọ 
ẹlẹkọ-adamọ. Ẹnu-ọna ipo-oku paapaa ko lee ti i.” Ọna kanṣoṣo ti o fi lee ṣẹgun rẹ ni pe ki o darapọ mọ ọ, ko 
ju bẹẹ lọ. O ko si lee darapọ mọ ọ, nitorinaa, a nilati bi ọ sinu rẹ ni. Bẹẹni. Nitorinaa, ko si ẹnikẹni ti o lee da 
iwaasu Ọlọrun alagbara naa duro, ati baptisiimu ni orukọ Jesu Kristi. Ẹnu ọna ipo-oku ki yoo lee bori rẹ 
laelae.

59

O ni, “Bawo ni o ṣe mọ wipe otitọ ni?”

O ba Ọrọ naa mu gẹlẹ, ko si si ẹnikẹni ti o lee sọ ohunkohun nipa rẹ. Bẹẹni. Ọrọ naa ni. Ko si ibikibi ti a 
ti baptiisi ẹnikẹni ni orukọ Baba, Ọmọ ati Ẹmi Mimọ.

Pọọlu Mimọ nla yii, angẹli Efesu, paṣẹ fun gbogbo eniyan ti a koi tii baptiisi… Ko si bi a ṣe baptiisi rẹ, ti a 
ko ba tii baptiisi rẹ ni orukọ Jesu Kristi, O paṣẹ fun ọ, pe, “Wa, ki a tun ọ baptiisi ni orukọ Jesu Kristi.”
60

O ni, “Bi angẹli lati ọrun ba wa kọ yin ni ohunkohun ti o yatọ, ki o di ẹni ifibu.”

Nitorinaa, ẹ lee ri ohun ti angẹli ti yoo wa ni ikẹyin ọjọ yii, iru iwaasu ti yoo ni, nigbati o ba jade sita. O ṣee 
ṣe ki a maa palẹmo fun-un. Ṣugbọn mo sọ fun yin, nigbati o ba de, yoo waasu baptisiimu ni orukọ Jesu 
Kristi. Ti iwọ ko ba gba a gbọ, wa sihin ni alẹ ọla, ki o si jẹ ki n fi han ọ ninu Iwe Mimọ. Dajudaju, yoo ṣe bẹẹ.

Ikọla ọkan, ati awọn iṣẹ-iyanu, ati iṣẹ-agbara, gẹgẹbi wọn ti ni i ni Pẹntikọsti… Ojulowo ibukun Pẹntikọsti 
yoo pada wa sọdọ awọn ẹgbẹ kekere yẹn lati mu u lọ soke. Adehun yẹn yoo ri gẹgẹbi o ti ri  nigbati  a  ya  a

kuro lakọkọ.

Ah, mo fẹran Rẹ! Inu mi dun pupọ, o dun pupọ! Emi ko tilẹ lee sọ ọ. Inu mi dun pe mo lee sọ pe mo jẹ 
ọkan ninu wọn. Inu mi dun pupọ. O wu mi ki gbogbo awọn ara mi ri bẹyẹn.
61

O wu mi ki n lee mu awọn arakunrin mi ati arabinrin mi ti o wa ni ita, awọn ọrẹ mi ọwọn ninu aye, ki wọn 
lee ri nkan nla yii. Mo fẹ ni aṣalẹ yii… Ọlọrun mọ eyi. Mo ni ọmọdekunrin kan, Joseph, lati tọ dagba, ati 
ọmọbinrin kekere kan, Sara, ati Rebeka, ati iyawo ti mo fẹran, ẹniti mo korira lati fi silẹ. Ṣugbọn ti mo ba mọ 
wipe awọn arakunrin mi, awọn eniyan ti mo mọ ninu aye yii, lee gba iyẹn, ki wọn gba a gbọ, ki wọn si kun fun 
Ẹmi Mimọ, emi yoo ṣetan lati lọ bayi. Otitọ niyẹn, ṣe o ye yin. Ah, iba ṣe wipe mo lee…

O ko si lee… Ti o ba sọrọ pẹlu suuru, wọn yoo ro wipe o n gbiyanju lati ti nkankan mọ awọn lọrun ni. 
Ohun kan ni o wà lati ṣe: iyẹn ni ki o duro ti Ọrọ naa, ki o si sọ ọ daradara. Bẹẹ ni. Duro ti i. Ah, mo fẹran Rẹ!

Ifihan Oun funra Rẹ, wipe Oun ni Ọlọrun, kini O ṣe? N ko lee fi i silẹ. O fihan ninu ijọ ni Efesu. Ṣe bẹẹ 
ni? Igba yẹn ni imọlẹ kọkọ farahan lati tan - imọlẹ Kristẹni. Ṣe bẹẹ ni? Igba Ẹmi Mimọ bẹrẹ ni Efesu. Wolii 
naa si wipe, “Ọjọ kan n bọ ti ki yoo jẹ ọsan tabi oru, ṣugbọn ni akoko aṣalẹ, imọlẹ yoo tun pada wa.” Ṣe ẹ ri i?

Ṣe ẹ ri ọjọ ikuuku yii … ti o la ibi yii kọja. Ikuuku - awọn ijọ ara, ati ohun gbogbo. Ṣugbọn ni igba ikẹyin 
nibi, ni ibi yii, yoo gbe ilẹkun ti o ṣí kalẹ. Jesu wipe, “Emi ni ilẹkun naa.”

Njẹ ẹ gbọ ki O sọ pe, “Emi ni ẹnu ibode. Emi ni ọna, otitọ ati imọlẹ?”, ṣe ẹ ri i. Njẹ ẹ gbọ ki O sọ pe, 
“Hiha ni ẹnu-ọna naa, ati tooro ni oju ọna naa?”
63

Njẹ ẹ tilẹ kiyesi bi a ṣe kọ “tooro” yẹn? T-o-o-r-o, omi. “Tooro” tumọ si omi ti a kọ bẹyẹn; h-i-h-a, ṣe ẹ ri i; 
tooro, omi, ni ọna. Omi yẹn si ni ẹnu ọna, tooro si ni ọna naa.

Kini omi? Ẹnu ọna, ilẹkun, ṣe o ye yin? Lati ṣí “Ni orukọ Jesu Oluwa” ni ọna inu omi. Hiha ni ẹnu-ọna 
naa. Tooro si ni ọna naa ti Jesu… Omi ni ẹnu-ọna naa, “ni orukọ Jesu Oluwa” wọle.

Ẹ ronupiwada, ki a si baptiisi olukuluku yin ni orukọ Jesu Kristi fun imukuro ẹṣẹ yin; ẹyin yoo si gba, bi ẹ 
ti n wo Kalfari, ẹbun Ẹmi Mimọ, nitori ẹyin ni ileri naa wa fun, ati fun awọn ọmọ yin.

Awọn kan sọ pe, “Awọn aposteli nikan ni o wà fun.”

“…fun yin ati awọn ọmọ yin, ati fun awọn ti o jinna rere, ani iye awọn ti Oluwa Ọlọrun wa yoo pe.” Bi o 
ṣe ri niyẹn, iye awọn ti Oluwa Ọlọrun wa yoo pe.

Gbogbo eniyan ni ileri naa wa fun, ti o ba wá ni ọna ti a ti la silẹ. Bẹẹ ni.

Ma sọ pe, “O dara, emi yoo gba kọrọ ibi yii.” Ọkunrin kan wà ti o gba kọrọ nigbakan, ṣe ẹ mọ, ti o gba 
ọna miiran wọle. Ṣe ẹ mọ bẹẹ? Ṣe ẹ ti ka owe yẹn ri? Ọkunrin kan wa ti o yọ kẹlẹkẹlẹ gba ọna miiran wọle.
64

Ni awọn orilẹ-ede Ila-oorun Agbaye, nigbati wọn ba wa nibi ase igbeyawo (a o wo o ni owurọ ọla), nibi 
ase igbeyawo - bawo ni ọkunrin yẹn ṣe de ibẹ. A o gbiyanju lati sọrọ lori iyẹn ni owurọ ọla. Mo fẹ sọ ọ bayi, 
ṣugbọn ẹ jẹ ki n fi i silẹ. Ni owurọ, bi ọkunrin yẹn ṣe de ibẹyẹn lati ibi ase igbeyawo yẹn … tabi, fun ase 
igbeyawo yẹn. O dara.

“Hiha ni ẹnu-ọna naa.” Omi ni ẹnu-ọna, ọna de ọdọ Oluwa Ọlọrun.

“Mo ti gbe ilẹkun ti o ṣí kalẹ. Mo ni kọkọrọ naa. Emi nikan ni o lee ṣí i. Emi nikan ni o lee fi i han. Mo ni 
kọkọrọ naa.” Ṣe bẹẹ ni? “Ko si ẹniti o lee wa si ọdọ mi bikoṣepe Baba mi ba fa a, gbogbo awọn ti Baba ti 
fifun mi ni yoo tọ mi wa.” Ko si ẹniti a lee gbala bikoṣe nipasẹ Jesu Kristi. Ki iṣe nipasẹ ijọ kankan, ijọ ara 
kankan, bisọọbu kankan, poopu pẹlu; nipasẹ Jesu Kristi nikan ni.

65

Oun ni o ni kọkọrọ naa. Oun nikan ni o lee… Kọkọrọ kini? Dafidi, ijọba ẹgbẹrun ọdun ti o n bọ lọjọ iwaju, 
nibiti Oun yoo ti joko lori itẹ Dafidi. “Mo ni kọkọrọ Dafidi. Emi yoo ṣi ilẹkun yii, ẹnikẹni ko si lee ti i. Ẹnikẹni ko 
lee ṣi i bikoṣe emi, ẹnikẹni ko si lee ti i bikoṣe emi.”

Bawo ni o ṣe lee ri bẹẹ? Bawo ni ẹnikẹni ṣe lee mọ wipe Oun ni Kristi naa, bikoṣe igba ti O ba to fi ara 
Rẹ han fun-un? O maa n fi ara Rẹ han. O ni kọkọrọ. O lee ṣi i, tabi ki O fi i silẹ bẹẹ, ṣe ẹ ri i. “Mo ni kọkọrọ si 
ilẹkun naa.”

66

“Emi ni ilẹkun. Emi ni ọna. Emi ni otitọ. Emi ni imọlẹ. (Ah!) Emi ni Alfa. Emi ni Omega. Emi ni iṣaaju ati 
ẹni ikẹyin. Emi ni Baba. Emi ni Ọmọ. Emi ni Ẹmi Mimọ. EMI NI. Ki iṣe Emi nigbakan, tabi ti yoo wa; EMI NI TI 
N JẸ EMI NI, gbogbo rẹ. EMI NI. Ki iṣe EMI ni nigbakan ri, tabi ti yoo wà; EMI NI. [Iyẹn tumọ si ẹniti o wa laaye 
lọwọlọwọ, titi ainipẹkun, ṣe ẹ ri i.] EMI NI. O wa nigbagbogbo; yoo si maa  wa  nigbagbogbo.  Emi  ni  nisisiyi,

gẹgẹbi mo ti wa tẹlẹ, ti n o si maa wa titi,” ṣe ẹ ri i. Oun ni o n jẹ EMI NI.

O ni kọkọrọ Dafidi si ijọba naa. Ẹnikẹni ko lee ti i. Ẹsẹ keje fidi rẹ mulẹ. O dara, wipe O ni kọkọrọ Dafidi. 
Ẹnikẹni ko lee ti.
67

Ẹ jẹ ki a wo kini ohun ti o tẹle e, kiakia.

…pe iwọ ní agbara diẹ, …

Ah! O sọ fun ẹgbẹ kekere ti o wa nibi yii, pe, “O ni agbara diẹ bayi.” Kini iyẹn tumọ si? Bii ọkunrin kan ti o 
ti ku, ti o wa n mi ara rẹ, ti o n jinde bọ, yoo sọji diẹ, yoo si yè. Ẹ ti jade kuro ninu awọn ẹkọkẹkọ ti o ti kú 
wọnyẹn, ati ohun gbogbo. O ti bẹrẹ … o ti ni iye diẹ, o gbọn ara rẹ jigi, o ti n ji bọ. “O ni agbara diẹ. Ṣugbọn 
mo ti gbe ilẹkun kan ka iwaju rẹ nisisiyi.”

Ni kete ti wọn jade kuro ninu ẹkọ Luther ati ti poopu, ati gbogbo awọn ẹkọ wọnyẹn, ati ti Eleto, ati ohun 
gbogbo, O ni, “Mo gbe ilẹkun kan ka iwaju rẹ. O ni agbara diẹ bayi, kini iwọ yoo ṣe nipa rẹ? A gbe e ka iwaju 
rẹ. O lee wọle, o si lee jade, eyiti o ba fẹ ni. A ti gbe ilẹkun naa ka iwaju rẹ. O ni agbara diẹ, o ṣẹṣẹ n ji bọ 
sinu iye ni. O ṣẹṣẹ bẹrẹ ni.”

Bẹẹ ni o ri pẹlu ijọ ibẹrẹ. Ẹ kiyesi i, ni opin igba ijọ Laodikea … wọn tun pada sinu iṣẹ. Njẹ ti ẹ ba kiyesi i 
nibi yii, lati fihan wipe ijọ yii wa laarin awọn meji yii, ti ẹ ba de igba Laodikea, tabi igba ijọ Laodikea, “Emi mọ 
iṣẹ rẹ,” ni opin igba ijọ Laodikea. Kini? “Iṣẹ rẹ,” tabi ibujoko ibiti Satani wa. Kini itẹ Satani? Ṣe ẹ ri i, wọn tun 
pada lọ sinu ijọ ẹlẹkọ-adamọ.

Ẹyin ijọ Assemblies of God, ati ijọ Afede-ajeji-sẹri-Ẹmi-Mimọ, ijọ Oneness, ati ijọ Church of God, ṣe ẹ ko 
ri i ni, ẹyin ara, ani ohun ti ẹ ti ṣe? Ẹ tun pada sinu ohun ti Ọlọrun korira, ti o n pin awọn ara niya. Ẹ wo ijọ 
Assemblies of God. Lara awọn eniyan ti o dara ju ninu aye, inu ijọ Assemblies of God ni wọn wa. Ẹ wo ijọ 
United Pentecostal - awọn eniyan ti o dara lati ba pade ni wọn. Ẹ wo ijọ Church of God.

Njẹ nitori awọn ijọ ara wọnyẹn, wọn n ja, wọn n pariwo, wọn n ba ara wọn ja, wọn n pe ara wọn ni itẹ 
ẹyẹ igun, ati iho ekute. Eeṣe, ohun itiju ni. Ohun kan ti Ọlọrun korira ni gbingbin irugbin rudurudu si aarin 
awọn ara. Bẹẹ ni. Awọn ijọ ara ni o si n ṣe e - wọn n gbin irugbin rudurudu si aarin awọn ara. O yẹ ki a duro 
papọ ni, ki a maa wipe, “Arakunrin ni a jọ jẹ.”

A ko pin wa niya.

Ara kan ni wa:

Ọkan ni ireti ati ẹkọ

(ẹkọ Bibeli ni o),

Ọkan ninu ifẹ.

Mo fẹran orin atijọ yẹn, “Ẹ Maa Tesiwaju.” Bẹẹni, sà.

Opin igba ijọ Laodikea, wọn tun pada sinu iṣẹ, tabi ijọ ẹlẹkọ-adamọ Afede-ajeji-sẹri-Ẹmi-Mimọ. Wọn 
pada sinu ijọ ẹlẹkọ-adamọ.
69

Ẹ jẹ ki a wo ẹsẹ kẹẹdogun. Mo ti ṣí i, Ẹsẹ kẹẹdogun iwe Ifihan ori kẹta, ki a wo o boya o ri bẹẹ. Ifihan ori 
kẹta, … ẹ jẹ ki a wo o. Ṣe mo kọ ọ silẹ daradara? Ifihan … rara, rara. Mo ṣí i. Ẹsẹ kẹẹdogun. Ẹsẹ kẹẹdogun 
ori kannaa ni, o fi nkan kannaa han nibi yii. Bẹẹni, uh-huh.

“Emi mọ iṣẹ rẹ, pe iwọ ko gbona, bẹẹni iwọ ko tutu: … Emi mọ iṣẹ rẹ.” O fihan wipe wọn pada sinu 
nkan wọn akọkọ. Wọn pada pẹlu agbara wọn, wọn si pada sinu ijọ ẹlẹkọ-adamọ ti Afede-ajeji-sẹri-Ẹmi-
Mimọ. Ẹsẹ kẹẹdogun ori kannaa. O dara.

Laarin awọn igba ijọ mejeeji… Wọn ni agbara diẹ laarin igba ijọ ẹlẹkọ adamọ Nikolaitani mejeeji. Njẹ 
nigbati ijọ Luther ti bẹrẹ … ti pada sinu Nikolaitani, awọn bisọọbu agba nla naa ati bẹẹ bẹẹ lọ, lẹyinnaa ni 
Wesley de. Wọn da bisọọbu agba ti Canterbury silẹ, ati gbogbo awọn pẹpẹ nla wọnyi, eyiti … ninu awọn ijọ, 
ati bẹẹ bẹẹ lọ, ni igba yẹn. Ni igba ijọ Afede-ajeji-sẹri-Ẹmi-Mimọ yii, wọn tun ti pada sinu nkan kannaa, ani 
gbogbo awọn ijọ ẹlẹkọ-adamọ wọn - ẹkọ Nikolaitani.

70

Ṣugbọn laarin awọn igba ijọ meji yii, O ṣí ilẹkun, O si fun ijọ ni agbara diẹ, eyiti o to lati sọji tobẹẹ ti o mi 
ori rẹ, o wo iwaju, o si ri ibiti o n lọ - o ti gba ifihan naa. Ẹ ṣí … bi ẹ ba ri ohunkohun ti a mu jade, ṣe ẹ mọ, 
ohun ti yoo ṣẹlẹ ni pe, yoo bẹrẹ si mi ori rẹ, yoo wo ayika, yoo si mi ori rẹ.

Mo n la ala nipa iyẹn ni alẹ ana, Charlie. Mo ro wipe mo yan ibọn si ọkẹrẹ kan. Mo re e lulẹ kuro lori ẹka 
igi. Mo si ri obinrin arugbo kan nibẹ. O binu si mi gidigidi! O n fẹ lati wa mu mi. Okùn funfun kekere kan wa 
lọrun ọkẹrẹ yii. O dubulẹ sibẹ, o mi ori rẹ ni igba meji tabi mẹta, o si wo mi. O sa lọ - o pada sinu igbo.

Ṣe ẹ mọ, iya arugbo yẹn lee tumọ si ijọ, tabi bẹẹkọ? O gbiyanju lati ba mi ja. Lọna kan, mo kuro lọdọ rẹ. 
Ṣugbọn… Imọlẹ diẹ ni o wa, eyiti o to lati mọ bi a ṣe lee… Mo mọ wipe mo n lọ loju titi, o si fẹ da mi duro 
nibẹ. Mo yi ori ọkọ Ford mi pada kiakia… Ẹnikan n le mi bọ lẹyin, o n fẹ da gbogbo nkan ru. Mo gba ọna yii lọ, 
lati maṣe jẹ ki o ri mi mu, ṣe ẹ ri i. Mo si sa fun-un.

Ni bayi, “o ni agbara diẹ ti o ṣẹku,” nitorinaa, o fẹ lo agbara yii lati yi oju pada laarin awọn ijọ ẹlẹkọ-
adamọ mejeeji. Njẹ ẹ kiyesi i … O pa Ọrọ Rẹ mọ? Ẹ kiyesi ẹsẹ ti o tẹle e: “O ni agbara diẹ, iwọ si ti pa ọrọ 
mi mọ.” “…pa ọrọ mi mọ,” bi wọn ṣe gba agbara niyẹn. Bi wọn ṣe ri ifihan wọn gba niyẹn.

Ẹniti o ni Bibeli… Nigbati Luther tẹ Bibeli, ti o si wọ inu igba Wesley, ati bẹẹ bẹẹ lọ, wọn di i mu; wọn pa 
Ọrọ naa mọ, wọn si ri ifihan Jesu Kristi wipe Oun ni Ọlọrun ti o di ẹran-ara laarin wa, ati baptisiimu omi ni 
orukọ Jesu. Wọn wọ inu rẹ. Bi o ṣe ri niyẹn. Wọn gba orukọ Rẹ nigbanaa.

Kini, o han ketekete bii … o han ketekete ju kika iwe-iroyin lọ, ṣe ẹ ri i. Kiki … ẹ ko lee ṣẹ́ ẹ, nitori oun 
niyi, ti a fihan ninu Bibeli. Oun ni o wa nibi yii, a si ni… Itan ni. Ibi ti ijọ Afede-ajeji-sẹri-Ẹmi-Mimọ ti bẹrẹ niyẹn, 
ti o ti gba orukọ rẹ. Ni nkan bii 1908, -10, -12, laarin kan nibẹyẹn, ni o ti bẹrẹ si ṣubu.

O dara, “…iwọ ko si ṣẹ orukọ mi.”73

Ko ṣẹ orukọ mi.

Mo fẹran iyẹn. O ti ni kọkọrọ Dafidi bayi. O lee pa Ọrọ Rẹ mọ, ki O si fi ọ sinu ijọba naa. A ti fi orukọ Rẹ 
han. Wọn kuro ninu ijọ ti o ni orukọ wipe awọn ti kú; ni bayi, wọn ti wọ inu ijọ ti o ni orukọ ti o ni iye, ṣe o ye 
yin.

Wọn jade kuro ninu oku, “Baba, Ọmọ, ati Ẹmi Mimọ”; orukọ ti “Baba, Ọmọ ati Ẹmi Mimọ.” Iyẹn ko tilẹ 
mu ọgbọn dani. A fi sibẹ fun ifihan ni. Gbogbo iwe Rẹ ni a kọ nipa ifihan. Ohun ti o jẹ niyẹn. O n fi ara Rẹ han.

Ni bayi, O wipe, “Ẹ lọ baptiisi awọn eniyan ni orukọ ti Baba, Ọmọ, ati Ẹmi Mimọ.” Matteu 28:19. Ni bayi, 
ewo ninu awọn orukọ wọnyẹn ni iwọ yoo lo? Ọpọlọpọ awọn ti o gba mẹtalọkan gbọ maa n baptiisi ni orukọ 
Baba, ni orukọ Ọmọ, ni orukọ Ẹmi Mimọ. Iyẹn ko ba Iwe Mimọ mu. Bẹẹni, ẹnikẹni lee sọ… Ni “orukọ” ni, 
ẹyọkan; ki iṣe “awọn orukọ.” Orukọ. “Orukọ ti Baba, ti Ọmọ, ati Ẹmi Mimọ,” ṣe ẹ ri i. O dara.

“Baba” ki iṣe orukọ. “Ọmọ” ki iṣe orukọ. “Ẹmi Mimọ” ki iṣe orukọ. Ki wa ni? Nkankan ti o ti kú ni. Ko si 
orukọ nibẹ. Ṣugbọn nipasẹ awọn oku orukọ apejẹ yẹn,

nipa iye Kristi, o fi han.75

Peteru ti nilati ni… O duro sibẹ, pẹlu kọkọrọ ijọba ọrun ni ọwọ rẹ̀ (Ẹmi Mimọ si ni ijọba naa), o wa ni 
ẹgbẹ rẹ̀. Kọkọrọ ijọba naa - iyẹn ni pe, ifihan naa, nitori Jesu sọ fun-un… Ah, arakunrin! Ṣe iyẹn ko ye yin ni?

Peteru ni a bukun fun pẹlu ifihan otitọ. O duro sibẹ, o si gbọ ti Jesu wipe, “Nitorinaa, ẹ lọ, ki ẹ maa kọ 
orilẹ-ede gbogbo, ki ẹ maa baaptiisi wọn ni orukọ ti Baba, Ọmọ, ati Ẹmi Mimọ.”

Peteru yipada, o ni, “Oluwa, dajudaju, kọkọrọ naa wa lọwọ mi. Mo ni ifihan ohun ti o tumọ si, nitori mo 
mọ wipe Baba ki iṣe orukọ, Ọmọ ki iṣe orukọ, Ẹmi Mimọ pẹlu ki iṣe orukọ. Ṣugbọn mo mọ ohun ti orukọ yẹn 
jẹ. Idi niyẹn ni mo fi baptiisi yin ni orukọ Jesu Kristi Oluwa.” Amin. Bẹẹ ni.

O dabi igba ti a n ka iwe itan ifẹ… Iyẹn ni iwe Matteu ti o gbẹyin, ibiti o gbẹyin ninu iwe Matteu. Ti o ba 
mu iwe itan ifẹ kan, ẹyin obinrin… Mo mọ wipe ẹ ki iṣe bẹẹ. Dajudaju, ẹ ki yoo ṣe bẹẹ. Rara, rara. Ṣe ẹ ri i? 
Ṣugbọn ti o ba ṣe e nigbati o jẹ ẹlẹṣẹ, ṣe ẹ ri i…

O mu itan kan lati inu … ṣe ẹ mọ, nigbati o jẹ ọmọdebinrin… O ka itan kan, ti o sọ pe, “Johanu ati Maria 
gbe igbe-aye ayọ lati igba naa wa.” Huh! Tani Johanu ati Maria? Ọna kanṣoṣo ni o fi lee mọ ẹniti Johanu ati 
Maria jẹ. Iyẹn ni pe ki o pada lọ si ibẹrẹ iwe naa, ki o si ka a. Ṣe bẹẹ ni?

O dara, ni ipari iwe Matteu, ẹsẹ ti o gbẹyin, Jesu wipe, “Nitorinaa, ẹ lọ, ẹ maa kọ orilẹ-ede gbogbo, ẹ 
maa baptiisi wọn ni orukọ ti Baba, ati ni ti Ọmọ, ati ni ti Ẹmi Mimọ, ki ẹ maa kọ wọn lati maa kiyesi ohun 
gbogbo ti mo ti pa laṣẹ fun yin…” Njẹ, ti “Baba” ki ba iṣe orukọ, ti “Ọmọ” ki iṣe orukọ, ti “Ẹmi Mimọ” ki iṣe 
orukọ, o yẹ ki a pada si ibẹrẹ iwe naa, ṣe o ye yin. Njẹ ti a ba pada lọ si ibẹrẹ iwe naa, ori kinni iwe Matteu, a 
o ri nkan yii.

Mo fẹ lati ṣe apejuwe kekere yii nitori a lee ri ẹnikan nibi yii ti ko ni oye rẹ ri. Ẹ kiyesi eleyi. Baba niyi, 
Ọmọ niyi, Ẹmi Mimọ si niyi. Ẹ kiyesi i daradara. Baba, Ọmọ, Ẹmi Mimọ. Ohun ti Jesu sọ ni Matteu 28:19 
niyẹn. Ṣe bẹẹ ni? Baba, Ọmọ, ati Ẹmi Mimọ. Njẹ tani eyi? Baba. (Ẹ feti silẹ, ijọ.) Baba, Ẹmi Mimọ, Ọmọ. Tani 
eyi? Ẹmi Mimọ. Tani eyi? [Ijọ dahun pe, “Baba.”] Tani eyi? [Ijọ dahun pe, “Ọmọ.”] Ọmọ. O dara.

Baba tani eyi? Jesu Kristi. Ṣe bẹẹ ni? Ni Matteu ori kinni, ẹsẹ kejidinlọgbọn, ẹ jẹ ki a ka a. A o ka itan ifẹ 
naa bayi, ki a si wo bi o ṣe lọ. A o wo tani ẹni yii jẹ, ẹniti O wipe, “Ẹ lọ baptiisi wọn ni orukọ ti Baba, ati ni ti 
Ọmọ, ati ni ti Ẹmi Mimọ.” O dara. Ori kinni iwe Matteu bẹrẹ pẹlu itan iran:

Iwe iran Jesu Kristi, ọmọ Dafidi, ọmọ Abrahamu.

Abrahamu bi Isaaki; … Isaaki si bi Jakọbu;…

Ati bẹẹ bẹẹ lọ, titi de ẹsẹ kejidinlogun. A tẹsiwaju titi de ẹsẹ kẹtadinlogun.

Bẹẹni gbogbo iran lati Abrahamu wa de Dafidi jẹ iran mẹrinla; ati lati Dafidi wa de ikolọ si Babiloni … iran 
mẹrinla: ati … igba ikolọ si Babiloni de igba Kristi jẹ iran mẹrinla.

Bi ibi Jesu Kristi ti ri niyi: Ni akoko ti … a fẹ Maria iya rẹ fun Josẹfu [Ṣe ẹ n ka a tẹle mi? Ẹ feti silẹ 
daradara:], ni akoko ti … a fẹ Maria iya rẹ fun Josẹfu, a ri i, o ni … ki wọn to pade, a ri i, o loyun lati ọwọ 
Ọlọrun Baba wá.

Ṣe bi o ṣe ka niyẹn? A ri i, o loyun ọmọ kini? [Ijọ sọ pe “Ẹmi Mimọ.”] Mo ro pe ẹnikan sọ pe baba Rẹ niyi. 
Njẹ ti Ẹmi Mimọ ba jẹ ẹnikan, ti Baba si jẹ ẹlomiran, a jẹ wipe O ni baba meji niyẹn. Kini ẹ ni? Ọmọ ale.

O lee sọ pe, “Wọn ṣe aṣiṣe nibi iwe titẹ nibẹyẹn ni.” O dara.

Josẹfu ọkọ rẹ, ti iṣe olootọ eniyan, ko si fẹ doju ti i ni gbangba, o fẹ kọ ọ silẹ ni ikọọkọ.

Ṣugbọn nigbati o n ro nkan wọnyi, wo o, angẹli Oluwa yọ si i ni oju ala, o wipe, Josẹfu, iwọ ọmọ Dafidi, 
ma foya lati mu Maria aya rẹ si ọdọ: nitori eyi ti o yun ninu rẹ, lati ọwọ… [Ijọ sọ pe, “Ẹmi Mimọ ni.”]

“…lati ẹnu ẹlẹri meji tabi mẹta, ki a fi gbogbo ọrọ mulẹ,” ṣe ẹ ri i. Ẹmi Mimọ ni baba Rẹ. Ṣugbọn O sọ pe 
Ọlọrun ni baba Oun. Njẹ ti wọn ba jẹ ẹni meji ọtọọtọ, ewo ni baba Rẹ? Ṣe o ri ibi ti o ba ara rẹ de? O ti so ara 
rẹ rọ si agbemeji afẹfẹ, ṣe o ri i.

78

O nilati sọ wipe Ẹmi Mimọ ni Ọlọrun funra rẹ. Ẹmi Mimọ ni, ẹniti iṣe Ọlọrun. Awọn meji ni a ni bayi, dipo 
mẹta. O dara. Ko buru, ẹsẹ kọkanlelogun: “…eyiti o yun ninu rẹ…”

Tani o ni oyun inu rẹ? Ẹmi Mimọ ni. O dara.

Yoo si bi ọmọkunrin kan, iwọ yoo si pe orukọ rẹ [orukọ] ni JESU: nitori oun ni yoo gba awọn eniyan rẹ la 
kuro ninu ẹṣẹ wọn.

Gbogbo eyi si ṣẹ, ki eyiti a ti sọ lati ọdọ Oluwa wa ni ẹnu wolii ki o lee ṣẹ, pe,

Kiyesi i, wundia kan yoo loyun, yoo si bi ọmọkunrin kan, wọn yoo maa pe orukọ rẹ ni Immanuẹli, … 
itumọ eyiti iṣe … Ọlọrun pẹlu wa.

Kini orukọ Rẹ̀? Tani Johanu ati Maria ti o gbe igbe-aye ayọ lati igba naa wa? Kini orukọ Baba, Ọmọ ati 
Ẹmi Mimọ? Nigbati a bi Jesu sori ilẹ aye, Oun ni Kristi, Oluwa. Nigbati a kọ ọ nila ni ọjọ kẹjọ, iya Rẹ fun-un ni 
orukọ, baba Rẹ si fun-un ni orukọ Jesu. Oun ni Jesu. Kristi, Jesu Kristi Oluwa. Oun ni Oluwa. Nigbati a bi i, 
Kristi ni, Oluwa. Nigbati O gba orukọ Rẹ Jesu, iyẹn ni o sọ ọ di Jesu Kristi, Oluwa.

79

Ohun ti a fihan fun Peteru niyẹn. O mọ ẹniti Johanu ati Maria jẹ nigbati O wipe, “Ẹ lọ baptiisi ni orukọ 
Baba, Ọmọ, ati Ẹmi Mimọ.” Nitorinaa, a lee fihan, nitori Jesu mọ pe Peteru ni ẹbun ifihan. O mọ, nitori a ti 
fihan fun-un lati ọwọ Ẹmi wa lati oke. Nigbati Ọlọrun ba ri i wipe eniyan kan lee gba ifihan lati ọrun wa, O lee 
gbẹkẹle ẹni naa, O si lee lo o fun nkankan, nigbati a ba fihan fun-un; nitori O wipe ko si eniyan ti o lee fi eyi 
han bikoṣe Baba Oun.

Ọlọrun nikan ni o lee fi i han, O si mọ wipe Peteru ni isopọ pẹlu Ẹmi. Nitorinaa, Peteru mọ ifihan naa. O 
goke lọ sibẹ, o wipe, “Ẹ ronupiwada, ki a si baptiisi yin ni orukọ Jesu Kristi fun imukuro ẹṣẹ yin.”

Ni ọjọ melo kan ṣaaju akoko yẹn, Jesu wi fun Peteru (ni akoko kannaa ti O sọ fun-un nipa ifihan ẹniti o 
jẹ, “Ori apata yii ni emi yoo kọ ijọ mi le, ẹnu-ọna ipo-oku ki yoo si lee bori rẹ.”), “Emi si wi fun ọ pe, iwọ ni 
Peteru, emi yoo fun ọ ni kọkọrọ mẹta [Ah!], awọn kọkọrọ ijọba naa. Emi yoo fun ọ ni kọkọrọ naa. Ohunkohun 
ti o ba de ni aye, emi yoo de e ni ọrun. Ohunkohun ti o ba tu ni aye, emi yoo tu u ni ọrun.”

80

Ni ọjọ Pẹntikọsti, nigbati a da ijọ silẹ, lẹyin ọjọ mẹwa ti Jesu ti sọ pe, “Ẹ lọ baptiisi ni orukọ Baba, Ọmọ, 
ati Ẹmi Mimọ,” Peteru, nipa ifihan ẹmi, mọ wipe ko si ohun ti o n jẹ orukọ Baba, Ọmọ, Ẹmi Mimọ. Ko si ẹniti 
o ronu iyẹn bikoṣe igba Katoliiki. Gbogbo awọn ti a baptiisi ni orukọ Baba, Ọmọ, ati Ẹmi Mimọ, inu igbagbọ 
Katoliiki ni a baptiisi wọn si. Bẹẹ ni, ki iṣe baptisiimu Kristẹni. Awọn kan … ṣẹku.

Njẹ ni ọjọ Pẹntikọsti, gbogbo wọn kun fun Ẹmi Mimọ, wọn sọrọ ni ede titun, wọn si n ṣe bi ẹniti o mu ọti 
yo. Wọn si mu ọti yo nitootọ. Wọn mu ọti waini titun yo, ọti waini titun ti o ti Kenaani ọrun sọkalẹ wa. Nigbati 
gbogbo wọn n pariwo, ti wọn n kigbe, ti wọn n ṣe bi ẹni pe wọn mu ọti yo, ati bẹẹ bẹẹ lọ, Peteru dide duro 
laarin wọn, o si wi fun wọn pe wọn ko mu ọti yo, ṣugbọn wọn … … eyi ni eyinni ti wolii naa ti sọ pe yoo ṣe: 
yoo tu Ẹmi Rẹ jade.

81

Ni bayi, wọn wipe, “Ẹyin ara, kini a lee ṣe? Ẹyin ara, kini a lee ṣe?” Ibeere naa niyẹn. “Bawo ni a o ṣe ri i 
gba? Tani o ni kọkọrọ naa? Wa nihin, Simoni. Iwọ ni o ni kọkọrọ naa. Mu wọn jade lati ẹgbẹ rẹ. Kini iwọ yoo 
sọ?”

Ẹ ranti, Jesu Kristi wipe, “Ti o ba de e ni aye, emi yoo de e ni ọrun. Ti o ba tu u ni aye, emi yo tu u ni 
ọrun.” Ti Oun ba jẹ Ọlọrun, O nilati mu Ọrọ Rẹ ṣẹ.

Njẹ ẹyin alufaa Katoliiki, ẹ fi idariji ẹṣẹ yin han mi. Alufaa Katoliiki kan sọ fun mi nigbakan, o ni, “Ṣe Jesu 
ko ti sọ ni, pe, 'Ẹṣẹ ẹnikẹni ti ẹyin ba fi ji, a fi ji wọn?'”
82

Mo ni, “O sọ bẹẹ.”

“Ẹṣẹ ẹnikẹni ti ẹyin ba da duro, a da wọn duro.”

“Bẹẹni.”

“Iyẹn ni pe, ẹnikẹni ti ẹ ba dariji, a dariji wọn; ẹnikẹni ti ẹ ko ba dariji, a ko dariji wọn.”

Mo ni “Ohun ti O sọ nitootọ niyẹn.”

O ni, “Ṣe Jesu ko fun ijọ Rẹ, awa si ni ijọ Rẹ, ni agbara lati dari ẹṣẹ ji lori ilẹ aye?”

“Dajudaju, O ṣe bẹẹ.” Mo ni, “Njẹ ti ẹyin ba dariji wọn bi awọn yẹn ṣe dariji wọn, emi yoo tẹle yin.” Bẹẹni. 
Mo ni, “Bawo ni wọn ṣe dariji wọn? Ṣe wọn sọ fun wọn wipe, 'Ẹ lọ ka akọsori adura fun ọjọ mẹsan, tabi 
nkankan,' bi ẹyin ti n ṣe?” Rara, sà.

Peteru wipe, “Ẹ ronupiwada!” Amin. Kọkọrọ naa niyẹn. “Ẹ ronupiwada, olukuluku yin, ki a si baptiisi yin ni 
orukọ Jesu Kristi fun imukuro ẹṣẹ yin, ẹyin yoo si gba ẹbun Ẹmi Mimọ.” Kọkọrọ naa wọle, o “dun” lori ilẹ aye, 
o si “dun” ni ọrun pẹlu. Bẹẹ ni.

83

Idi niyẹn nigbati Pọọlu pade awọn kan ti a ti baptiisi lati ọwọ ọkunrin kannaa ti o baptiisi Jesu, o ni, “Ṣe ẹ 
ti gba Ẹmi Mimọ lati igba ti ẹ ti gbagbọ?”

Wọn ni, “Awa ko mọ bi Ẹmi Mimọ kan wa.”

O ni, “Si kini…” Ẹ mu ọrọ Giriki yin, o ni, “Bawo ni a ṣe baptiisi yin?”

Wọn ni, “Si Johanu ni.”

O ni, “Iyẹn ko ṣiṣẹ mọ. A ti ti ilẹkun ọrun. Ẹ nilati wa, ki a baptiisi yin ni orukọ Jesu Kristi.”

Wọn gbọ eyi. A tun baptiisi wọn ni orukọ Jesu Kristi. Nigbati wọn ṣe bẹẹ, Pọọlu gbe ọwọ rẹ le wọn; Ẹmi 
Mimọ si ba le wọn. Lẹyin eyi, wọn fedefọ, wọn si sọtẹlẹ.

Ah, arakunrin, ibẹrẹ niyẹn. Bẹẹ gan-an ni… Ilẹkun ti o ṣí, ti a gbe kalẹ sibi yii niyẹn. O wa ni ibamu pẹlu 
aworan agbaye. Imọlẹ aṣalẹ, ati gbogbo ẹsẹ iwe mimọ ninu Bibeli ni o n tọka si i.

A lee wa nibi fun ọpọlọpọ wakati, ṣugbọn a ni iṣẹju mẹẹdogun si i, bẹẹni a si ni ọrọ bii marundinlogoji lati 
sọ si i. A o sọ wọn ni owurọ ọla, ti a ko ba lee sọ wọn ni aṣalẹ yii. O dara.
84

Ni bayi, o dara:

…ti ko si ẹni ti o lee ti i… Nitori iwọ ni agbara diẹ, iwọ si pa ọrọ mi mọ [o dara], iwọ ko si ṣẹ́ orukọ mi.

Oun niyẹn. “Iwọ ko ṣẹ́ orukọ mi.”

A ti fi orukọ naa han, wọn ti kuro ninu ijọ ẹlẹkọ-adamọ Sardi ti o ti kú, wọn ti wa sinu ijọ ti o wa laaye. Ẹ jẹ



18Ìgbà Ìjọ Filadẹ́lfíà

ki a wo ẹsẹ kẹsan bayi. A o kiyesi i bayi. A n bọ wa sinu nkankan ti o lewu:

Kiyesi i, emi yoo mu awọn ti sinagọgu Satani, awọn ti wọn n wipe Juu ni awọn, ti wọn kii si iṣe bẹẹ, 
ṣugbọn wọn n ṣeke; kiyesi i, emi yoo mu ki wọn wa wolẹ niwaju ẹsẹ rẹ, ki wọn si mọ pe emi ti fẹ ọ.

Ohun ti o dara fun aṣalẹ yii niyẹn. Ẹ kiyesi i, kini wọn jẹ? Awọn ti O ba sọrọ, ti wọn ti ri orukọ Rẹ, lẹyin 
gbogbo igba yii wa, ilẹkun ti o ṣí wọle wa, Jesu Kristi, wọn ni ọrọ iye, a fi Ẹmi Mimọ kun wọn. Ni bayi, O wipe, 
“Awọn kan wa ninu yin ti o jẹ sinagọgu Satani.”

Njẹ, arakunrin mi, ti o ba fẹ pada si Pergamu, ni Ifihan 2:13, fun iṣẹju kan, ki o si jẹ ki n fihan ọ, ohun ti o 
jẹ gan-an - ijọ ẹlẹkọ-adamọ.
85

Emi mọ iṣẹ rẹ, ati ibi ti iwọ n gbe, ani nibiti itẹ Satani wa: …

Oun niyẹn. Laodikea yẹn, tabi, igba ijọ Nikolaitani yẹn, nibiti wọn ti di ijọ ẹlẹkọ-adamọ, ti (ẹ kiyesi i), lati 
fihan wipe ijọ ni wọn, sinagọgu kan; ijọ kan, ijọ ẹlẹkọ-adamọ (Ah, arakunrin!), sinagọgu Satani. Iṣẹ eṣu ni iṣẹ 
ijọ ẹlẹkọ-adamọ. Ki iṣe ti Kristẹni, ẹ ranti. Kristẹni ni wọn; ṣugbọn wọn ti sọ ara wọn di ijọ ẹlẹkọ-adamọ. O 
dara.

Njẹ ẹ kiyesi i bayi, O ni, “O ni awọn kan laarin rẹ, ti wọn pe ara wọn ni Juu, ṣugbọn o ti ri i pe eke ni 
wọn.”

Ẹ ranti, angẹli alagbara naa… Tani o n ba sọrọ? Ijọ ti o kẹyin, ilẹkun ti o ṣí laarin awọn ijọ mejeeji wọnyi.86

Tani o kọni ni igba ijọ akọkọ? Pọọlu ni. Ẹ jẹ ki a lọ si Roomu 2:29, ki a wo ẹniti Juu jẹ, ki o lee da yin loju 
wipe ki iṣe ero temi nipa rẹ - Roomu, ori keji, ẹsẹ ikọkandinlọgbọn, ti iwe Roomu. O dara, oun niyi:

Ṣugbọn Juu ti inu ni Juu; ikọla si ni … ti ọkan, ninu ẹmi ni, ki iṣe ti ode ara; iyin ẹniti ko si lọdọ eniyan, 
bikoṣe lọdọ Ọlọrun.

Tani Juu? Kristẹni ti o kun fun Ẹmi Mimọ ni. Mo mọ wipe ẹ wa nibẹyẹn, lẹyin igba isọdimimọ, ti wọn sọ 
pe awọn gba Ẹmi Mimọ, ṣugbọn Oun ni o sọ bẹẹ. Emi kọ ni o sọ bẹẹ. Wọn sọ pe awọn ni Ẹmi Mimọ laisi 
ami ti o n tẹle e, ṣugbọn O ni, “Eke ni wọn. Ami wọnyi ni yoo maa ba awọn ti o ba gbagbọ lọ.” O ko lee mu ki 
O purọ. Ah, arakunrin! Iyẹn fọ oju rẹ. Akiika! Emi yoo…

Kiyesi i, emi yoo mu ki awọn ti sinagọgu Satani, ti wọn pe ara wọn ni Juu, [ti wọn sọ pe awọn jẹ Kristẹni 
ti o kun fun Ẹmi, wọn ni, sinagọgu, ijọ ara. Emi yoo mu ki awọn ti wọn sọ pe awọn ni Ẹmi Mimọ, ti wọn si da 
ijọ ara silẹ nibẹyẹn…“ Wọn ko tilẹ tii ni ifihan rẹ sibẹ, ṣe ẹ ri i. O dara.] … emi yoo sọ … awọn ti wọn n wipe 
Juu ni awọn [tabi Kristẹni] ti wọn kii sii ṣe bẹẹ, ṣugbọn ti wọn n ṣeke; kiyesi i, emi yoo mu ki wọn … wa wolẹ 
niwaju ẹsẹ rẹ, ki wọn si mọ pe emi ti fẹ ọ.

Eyi lee mu ki n bẹrẹ iwaasu owurọ ọla. Awọn wundia ti o n sun niyẹn. Ṣe o ye yin? Igba wo ni? Ni igba 
ikẹyin. Nigbati wọn jade lọ. Oun niyi … ṣe ẹ ri i? A da wọn lare nipa igbagbọ, a sọ wọn di mimọ. A da wọn lare 
nipasẹ iṣẹ-iriju iwaasu Luther, a sọ wọn di mimọ nipasẹ eleyi, ṣugbọn wọn padanu ilẹkun ti o ṣí naa. Ṣe o ye 
yin? A da wọn lare nipa igbagbọ nipasẹ Luther, a sọ wọn di mimọ ni igba Wesley.

87

Ọpọlọpọ awọn ọmọ ijọ Nazarene ọwọn, Pilgrim Holiness, Wesley, Eleto, ati bẹẹ bẹẹ lọ - gbogbo wọn ni 
o gbe igbe-aye ti o mọ́, ti a sọ di mimọ́ - wọn si ro wipe awọn ti gba Ẹmi Mimọ. Ti wọn ba gbọ ti ẹnikan 
fedefọ, tabi nkankan, wọn yoo fi rẹrin, wọn yoo fi ṣe yẹyẹ, wọn yoo si wipe, “Ti eṣu ni.” Arakunrin, o ti ṣé edidi 
ègbé rẹ nigbati o ṣe bẹyẹn. O ti sọrọ odi si Ẹmi Mimọ, eyiti ko ni idariji.

O lee wipe, “Awa jẹ ọmọ Ijọ Akọkọ.” Emi ko bikita iye ijọ ti o darapọ mọ. Iyẹn ko ni nkankan ṣe pẹlu Ọrọ 
Ọlọrun ti ko gba afikun tabi ayọkuro. Bẹẹ ni - sinagọgu Satani.

Mo ni ireti wipe n ko mu yin binu. Mo korira lati maa sọrọ bẹyẹn, ṣugbọn nkankan wa ninu mi ti o n ti mi 
lati ṣe e. Emi ko mọ idi ti mo fi n ṣe e. Ẹ mọ wipe n ko fẹ lati ṣe bẹẹ. Mo ṣaa ni ero wipe … o le, nigbati mo 
ba sọ ọ. Ṣugbọn sibẹ, mo nilati sọ ọ. Nkankan wa nibẹ ti o n mu mi sọ ọ.

88

Mo korira lati maa ba awọn obinrin wi. Mo lero… Obinrin lee sọkun, o si maa n dun mi. Mo korira lati 
maa ba awọn obinrin wi, ṣugbọn nkankan wa ni inu mi, ti o n mu mi ṣe e. Obinrin oniwa aimọ, kai! N ko lee 
fara da a, nitori nkankan wa ninu mi ti o n mu mi ṣe e - Ẹmi Mimọ ni.

Ti mo ba wo inu Ọrọ naa, emi yoo ronu pe, “Oluwa, ti mo ba kuna, fihan mi. Maṣe jẹ ki n ṣe bẹẹ nitoripe 
mo kan fẹ ṣe bẹẹ lasan. Awọn eniyan ki yoo … emi ki yoo … mo fẹran awọn eniyan. O mọ wipe mo fẹran 
wọn. Maṣe jẹ ki n pa ẹnikẹni lara. Ọlọrun, O mọ wipe n ko jẹ ṣe bẹẹ.”

Ṣugbọn Ẹmi Mimọ yoo ru soke, yoo wipe, “Duro lori Ọrọ yẹn. Duro sibẹ. Duro pa sori ọrọ yẹn.”

Emi yoo si wipe, “Bẹẹni, Oluwa, ti o… Iwọ ni ọrẹ mi ti o dara julọ. Iwọ nikan ni mo… Iwọ ni ọrẹ mi tootọ, 
ẹnikanṣoṣo ti yoo ran mi lọwọ nigbati aye yii ba n kọja lọ. Nitorinaa, emi yoo duro ti Ọ nigbanaa, Oluwa. Emi 
niyi, mo de.”

N ko ni i lọkan lati pa yin lara. Ẹ jọwọ, ẹ maṣe ṣì mi gbọ, nigbati mo ba n ba awọn ijọ ara wi, ati iru awọn 
nkan bẹẹ. Ki n to mọ ohunkohun nipa eyi rara, ni gbogbo ọjọ aye mi, ni mo ti maa n ba a wi. N ko fi igbakan 
gbagbọ ninu rẹ. Idi niyẹn ti n ko fi lee darapọ mọ ọ. O dara. Mo dupẹ lọwọ Ọlọrun wipe O pa mi mọ kuro ninu 
rẹ.

Kiyesi i, emi yoo mu awọn ti sinagọgu Satani … [ti wọn sọ pe awọn kun fun Ẹmi], ti wọn kii si iṣe bẹẹ, 
ṣugbọn … wọn n ṣeke; … emi yoo mu ki wọn wa … wolẹ niwaju ẹsẹ rẹ, …
89

Ṣe ẹ ko ranti awọn wundia ti o n sun, nigbati wọn ji? Ẹ ranti, kini a pe wọn? Awọn mẹwa ni o lọ pade ọkọ 
iyawo. Ṣe bẹẹ ni? Awọn marun ṣe ọlọgbọn, wọn ni ororo ninu fitila wọn. Ẹni melo ni o mọ ohun ti ororo tumọ 
si ninu Bibeli? Ẹmi.

Ẹnikan ko lee sọ pe, “A ko sọ ọ di mimọ, emi ko si…” Gbogbo wọn ni a sọ di mimọ, olukuluku wọn. 
Gbogbo wọn ni a sọ di mimọ. Ṣugbọn marun ni o ni ọgbọn lati wọ inu ilẹkun yẹn, lati kun fun Ẹmi. Wọn ni 
ororo ninu fitila wọn, awọn yooku ko ni ororo. Nigbati a ji wọn, wọn tọ wọn wa, wipe, “Ah, ẹ fun wa ni diẹ lara 
ororo Ẹmi Mimọ yin. Ẹ fun wa ni diẹ.”

Wọn ni, “Ko buru. Ẹ ma binu, arabinrin, iwọnba ti mo nilo ni mo ni. Eyi ti mo ni ko lé silẹ.”

Nitorinaa, nigbati…90

Wọn ni, “Ẹ lọ gbadura agbayọri.” Nigbati wọn n lọ lati gba a, ọkọ iyawo de, wọn si wọle lọ sibi àsè 
igbeyawo. A fi awọn yẹn silẹ ni ita, nibiti wọn yoo ti la igba ipọnju kọja.

Ẹ kiyesi i. Fun igba diẹ si i, awọn ẹsẹ bii melo kan si i, ẹ o si ri i wipe wọn lọ sinu ipọnju nla. Njẹ awọn ti 
o n sun… A o yẹ iyẹn wo ni owurọ ọla. Bẹẹni, mo gbagbọ wipe yoo dara si i ti a ba duro de iyẹn, nitori a ti fẹ 
ṣetan bayi, akoko ti to lati (o dara) danu duro.

Ẹ jẹ ki a wo o bayi: “Kiyesi i, emi yoo…” Wọn ri wọn, wipe eke ni wọn, wipe wọn ko ni Ẹmi Mimọ.91

Ẹ jọwọ, o ku kini kan, nigbati a si wa papọ. Judasi Iskariọtu, gẹgẹbi mo ti sọ ni alẹ ana, ọmọ egbe ni. 
Bibeli sọ pe a bi i ni ọmọ egbe. Njẹ nigbati o… A bi Jesu Kristi ni Ọmọ Ọlọrun. Ọlọrun n gbe inu Kristi. Ṣe 
bẹẹ ni? Satani n gbe inu Judasi.

Ti Oun ba jẹ Ọmọ Ọlọrun, ti a bi i ni Ọmọ Ọlọrun, Ọmọ Ọlọrun ninu ara, a jẹ wipe a bi Satani ni ọmọ 
egbe. O jẹ ọmọ egbe ninu ara, ani Satani, eṣu.

Njẹ ti ẹ ba kiyesi i, o da ara rẹ pọ mọ Jesu, o si di ọkan ninu wọn. Ṣe ẹ ri i?92

Idi ti o fi ṣe bẹẹ, lati lee ṣe ẹtan ni, ki o lee wa sinu ijọ ni ọjọ oni. Jesu wipe, “Sinagọgu Satani ni wọn.” 
Akiika! Ṣe o ye wa? Sinagọgu Satani ni wọn. Iyẹn Judasi, ti o n dibọn wipe Kristẹni ni oun.

Kini koko ohun ti Judasi n wa? Owo ni. Idi ti ọpọlọpọ fi n ṣe nkan wọnyi loni, owo ni. Ẹ wo ijọ Assemblies 
of God, ti wọn n kọ ile sibi yii, eyiti owo rẹ to miliọnu dọla mẹfa, wọn si n kọni wipe Oluwa ko ni pẹ de. Awọn 
ado iku n bẹ ni pẹpẹ lati pa wa run, awa si n kọ ile olowo milionu dọla mẹfa! Kai! Bẹẹni, wọn ni ọrọ, ṣugbọn 
wọn ko ni… A o ri iyẹn ni alẹ ọla, bi Oluwa ba fẹ.

Ẹ kiyesi eyi. Ẹ wo bi awọn ijọ ṣe tobi. Awọn ijọ ara nla wọnyi, wọn n ko owo wọn jọ papọ, ki Oluwa 
ṣaanu! Wọn di olowo pupọ… Wọn tilẹ ni egbe alajẹṣẹku ti n ya ni lowo ni aarin wọn ati ohun gbogbo - wọn n 
ya awọn eniyan lowo, ati awọn nkan bẹẹ - awọn ijọ.

Arakunrin, iyẹn ko dabi ti awọn aposteli loju temi. Peteru wipe, “Wura ati fadaka, emi ko ni, ṣugbọn ohun 
ti mo ni…” Fun mi ni iyẹn, ki o maa ko gbogbo owo rẹ lọ. “Wura ati fadaka, emi ko ni, ṣugbọn eyi ti mo ni, mo 
fi fun ọ: Ni orukọ Jesu Kristi…” Ohun ti o ni niyẹn, ifihan rẹ. “…ni mo fi fun ọ. Ni orukọ Jesu Kristi, dide, ki o si 
maa rin.”

O dara.94

A ri i nibi yii wipe sinagọgu Satani ni wọn. Bawo ni wọn ṣe lee ri bẹẹ? Judasi, nigbati o de… Ẹ wo o. Ni 
akoko ti Jesu wa si aye, ni Judasi naa wa si aye. Njẹ ẹ kiyesi iyẹn? Ni akoko ti Jesu kuro, ni Judasi naa kuro.

Akoko ti Ẹmi Mimọ pada wa soju agbo, Judasi naa pada wa soju agbo: emi aṣodi-si-Kristi bẹrẹ iṣẹ, ati 
awọn ọmọ alaigbaọran; wọn ko bikita fun Bibeli, ṣugbọn ijọ ẹlẹkọ-adamọ ni wọn n bikita fun. Ṣe ẹ ri i? Wọn 
da sinagọgu kan silẹ fun ara wọn, Jesu si pe e ni sinagọgu Satani.

Nibo? O wa ni iran yii. Bawo ni o ṣe bẹrẹ nibẹyẹn? Nipa ijọ ara ni. Ohun ti o ṣe nibi naa niyẹn, sinagọgu 
Satani. Ṣe o ye yin? O sọ pe “Sinagọgu Satani, ti wọn sọ pe awọn kun fun Ẹmi.” Bawo ni wọn ṣe lee sọ 
bẹẹ?

Nigbati Judasi wa lori ilẹ aye, o pade Jesu, o jẹwọ wipe oun jẹ onigbagbọ ninu Jesu, o si di akapo - o n 
ko gbogbo owo. Ṣe bẹẹ ni? Gbogbo wa ni a mọ bẹẹ.

Njẹ ti o ba gbagbọ ninu Jesu, idalare eke ni o gbà. Ṣe bẹẹ ni? Roomu 5:1, “Njẹ bi a ti da wa lare…” O 
dara.

Ohun miiran niyi, ni Johanu Mimọ 17:17, Jesu sọ wọn di mimọ nipa otitọ, O ni, “Otitọ ni Ọrọ Rẹ,” Oun si 
ni Ọrọ naa. O fun wọn ni agbara lori ẹmi aimọ, lati jade lọ maa ṣe isin imularada, ati lati le ẹmi eṣu jade, ati 
lati ṣe oniruuru iṣẹ-iyanu. Nigbati wọn pada de, Judasi wa pẹlu wọn (ẹ kiyesi i bayi, ijọ Nazarene, Eleto ti 
Wesley), wọn pada de, wọn n yọ, inu wọn si n dun, wọn n yin Ọlọrun, wọn n pariwo, nitoripe awọn ẹmi eṣu 
tẹriba fun wọn.

Jesu wipe, “Ẹ maṣe yọ nitoripe awọn ẹmi eṣu tẹriba fun yin, ṣugbọn ẹ kuku maa yọ nitoriti a kọ orukọ 
yin sinu iwe iye.” Ẹ ranti wipe Judasi jẹ ọkan ninu wọn. O lee tan ijọ jẹ de ibẹyẹn. O ti ba wọn ṣiṣẹ papọ, ṣe ẹ 
mọ. Ṣugbọn nigbati o de Pẹntikọsti, o fi ara rẹ han.

Ohun ti o ṣe ninu ijọ Primitive niyẹn, ninu ijọ Eleto, ati ohun ti o ṣe ninu ijọ Luther, ati ohun ti o ṣe ninu ijọ 
Nazarene, ati ijọ Churches of God, ati awọn ti o kù. Wọn de ibi isọdimimọ. Nigbati o di baptisiimu Ẹmi Mimọ, 
lati fedefọ, ati lati ni iṣẹ-ami ati iṣẹ-iyanu, wọn lodi si i.

Wọn lee ṣe iwosan atọrunwa fun ọ. Dajudaju. Judasi naa ṣe bẹẹ. Ṣugbọn nigbati… Ọpọlọpọ iwosan 
atọrunwa ni o wa lori ilẹ aye loni, arakunrin, wọn yoo dide duro fun wakati meji, wọn yoo si wipe, “Awọn ohun 
ọgbin rẹ yoo jona,” ti o ko ba fun wọn ni aadọta dọla ni alẹ ọjọ kan, ẹnikọọkan, ati iru awọn nkan bẹyẹn. Eṣu 
niyẹn. Dajudaju, oun ni. Mo gbagbọ ninu iwosan atọrunwa pẹlu gbogbo ọkan mi. Ṣugbọn ti eṣu ni iyẹn. 
Dajudaju, ti eṣu ni iyẹn. Emi ko bikita bi o ti lee ṣe to, tabi bi ẹ ṣe pọ to. Judasi naa le ẹmi eṣu jade pẹlu.

Jesu wipe, “Ọpọ ni yoo tọ mi wa lọjọ naa, wipe, 'Oluwa, Oluwa, n ko ha le ẹmi eṣu jade ni orukọ rẹ, mo 
si ṣe ọpọ iṣẹ-agbara?'” O ni, “Ti ẹ ba ṣe bẹẹ, emi ko mọ ohunkohun nipa rẹ. Ẹ kuro lọdọ mi, ẹyin oniṣẹ ẹṣẹ. 
Emi ko mọ yin ri.” Dajudaju.

Ah, arakunrin, hiha ni ẹnu ọna naa, tooro si ni oju ọna naa, ṣugbọn diẹ ni awọn ti yoo ri i. A n sọrọ nipa 
awọn diẹ wọnyi, nitori igba ikẹyin ni a wa, nibiti o jẹ wipe wọn yoo kere ni iye. Ẹ jọwọ, ẹ gba a, ẹyin ara mi.

Ẹ maṣe ro wipe mo duro sibi yii… Emi yoo kuku, ti o ba jẹ ni temi… Ni temi, mo lee gbabọde pẹlu ara 
mi, ki n wipe, “Ẹ jẹ ki a gba ijọ Assembiles of God, tabi ẹgbẹ kan. Ki a darapọ mọ wọn, ki a maa ba wọn lọ.” 
Ṣugbọn o, arakunrin, ègbé ni fun mi ti mo ba ṣe bẹẹ. Ègbé ni fun mi! Mo mọ ju bẹẹ lọ. Ọlọrun yoo ran mi lọ 
sọrun apaadi ti mo ba ṣe bẹẹ. Bẹẹni, sà.

Ti mo ba nilati fi ẹmi mi ṣe edidi ẹri mi, emi yoo fi ṣe edidi rẹ (ko ju bẹẹ lọ), nitori nkankan wa ninu mi. 
Emi ko lee ṣe bẹẹ nitori ohunkohun ni aye yii. Mo mọ wipe otitọ niyi, mo si nilati duro ti ohun ti o jẹ otitọ; Bibeli 
si ti i lẹyin. Awọn ijọ ara lodi si mi, ṣugbọn Bibeli sọ pe otitọ ni. “Jẹ ki ọrọ gbogbo eniyan jẹ irọ, ki Tirẹ jẹ otitọ.” 
Otitọ niyẹn. Bẹẹ ni. Ẹ duro ti iyẹn.

…mu wọn … sinagọgu Satani, … [O dara.]98

…wọn yoo si mọ… Wa si ẹsẹ rẹ, ki .. wọn si mọ wipe mo … ti fẹ ọ.

Nitori iwọ ti pa ọrọ suuru mi mọ, emi pẹlu yoo pa ọ mọ kuro ninu wakati idanwo,…

Ẹ kiyesi i bayi. Lati fihan wipe eyi ki iṣe igba ijọ Eleto, ti mo n sọrọ nipa rẹ, sibẹ o wọ inu ara wọn… Ẹ wo 
o. Ṣe ẹ ṣetan lati feti silẹ? Gbogbo yin? Ẹ feti silẹ daradara bayi:

Nitori iwọ ti pa ọrọ suuru mi mọ, emi pẹlu yoo pa ọ mọ [awọn diẹ ti o ṣẹku yẹn] kuro ninu wakati idanwo, 
nigbati…

Ijọ yoo de ibikan ti o jẹ wipe o nilati wa ninu ijọ ara yii, tabi ki o … o nilati ni i, arakunrin. Ko ju bẹẹ lọ. Yala 
ki ẹ jẹ ijọ ara, tabi ki ẹ gba ami ẹrankọ naa; tabi ki ẹ gba… Yala ki ẹ sọ ọ di ijọ ara, tabi ki ẹ di ijọ ẹlẹkọ-adamọ; 
eyiti yoo pada di ami ẹrankọ naa, nitori idẹyẹsi ni.

…ti n bọ wa de ba … gbogbo aye, lati dan awọn ti n gbe ori ilẹ aye wo.

Kiyesi i, emi n bọ nisisiyi: di eyiti iwọ ni mu ṣinṣin, ki ẹnikẹni ki o maṣe gba ade rẹ.

Idanwo nla yii, wakati idanwo ti yoo de lati dan gbogbo aye wo, yoo lọ sinu ipọnju (ni iṣẹju melo kan si i, 
a o ri i); yoo lọ sinu ipọnju. Ipọnju naa ko de ni ọjọ Wesley. Nitorinaa, igba wo ni a wa ninu rẹ? Kini ilẹkun ti a 
gbe ka iwaju wa yii? O wa laarin Wesley, ati … nibiti ijọ n lọ bayi, eyiti o ti wa ninu rẹ, titi de igba ijọ Laodikea.

99

Ṣugbọn ibi kekere yii, laarin ọdun marundinlogoji si ogoji ọdun sẹyin, ti jẹ ilẹkun ti o ṣí niwaju awọn 
eniyan, lati wọle wa. Ọlọrun yoo mu awọn ti o ṣẹku, yoo ṣe edidi wọn kuro, wọn yoo si lọ sinu ilọwọọwọ … 
yoo tu wọn jade kuro ni ẹnu Rẹ.

A o ge iṣẹ naa kuru. Ijọ yoo lọ soke, aṣodi-si-Kristi yoo si wọle wa, fun iparun. O pe - o ba gbogbo Bibeli 
mu, kaakiri bẹẹ.

O dara.100

Igba yi naa ni awọn wundia ti o sun yoo farahan. Eyi fihan wipe igba ijọ ti o kẹyin yoo lọ si ibẹrẹ 
Pẹntikọsti, nitori wọn yoo lọ sinu ipọnju nla, eyiti yoo de ni … eyiti ko de ni igba Wesley.

Ẹsẹ ikọkanla. O dara… Ade iye. Ẹsẹ ikọkanla sọ pe:

Kiyesi i, emi n bọ nisisiyi: [Kini? Ni kia lẹyin eleyi.] Kiyesi i, … di eyiti iwọ ni mu ṣinṣin [maa di i mu], ki 
ẹnikẹni ki o maṣe gba ade rẹ.

Kini ade? O jẹ… Ade tumọ si wipe o ni ijọba kan. O jẹ ọba, ti a ba fun ọ ni ade. A jẹ ọmọ Ọlọrun nigbati a 
ba fi ade iye ainipẹkun de wa, aye yii si ni ijọba wa. “O fi yin ṣe alufaa ati ọba fun Ọlọrun.” Ṣe bẹẹ ni? Bi o ṣe 
ri niyẹn.

Ni Jerusalẹmu Titun, awọn ọba aye yoo maa mu ogo wọn wa sinu ilu naa. Ah, iyanu ni! Ti o ba fẹ gba 
iyẹn, o dabi … awọn ade naa yoo maa tan bi irawọ.

Daniẹli 12:3 ṣe apejuwe rẹ daradara, ti ẹ ba fẹ kọ ọ silẹ. Boya a o ni akoko ni iṣẹju melo kan si i lati wo 
o. Ẹ jẹ ki a ṣí Daniẹli, ki a wo ohun ti o sọ ni Daniẹli ori kejila. O dara. Ẹ jẹ ki a bẹrẹ lati ẹsẹ kinni, ori kejila:

Ni akoko naa ni Mikaẹli [Ṣe ẹ ri i, ẹ mọ ẹniti iyẹn jẹ.] balogun nla nni, ti yoo gbeja awọn ọmọ awọn eniyan 
rẹ yoo dide, akoko wahala yoo si wa [Kini? kete lẹyin eyi, ipọnju ni], iru eyiti ko tii si ri, lati igba ti orilẹ-ede ti wa 
titi fi di igba akoko yii: ati ni igba akoko naa ni a o gba awọn eniyan rẹ la, ani gbogbo awọn ti a ti kọ orukọ wọn 
sinu iwe.

Ati ọpọlọpọ ninu awọn ti o sun ninu erupẹ ilẹ ni yoo ji, awọn miiran si iye ainipẹkun [ade naa], ati awọn 
miiran si itiju ati ẹgan ainipẹkun.

Awọn ọlọgbọn yoo si maa tan bi imọlẹ ofuurufu; awọn ti o si n yi ọpọlọpọ pada si ododo yoo … bii irawọ 
lae ati laelae.

Ah, arakunrin! Ade rẹ niyẹn, ade ologo ti iye ainipẹkun - ade iye ainipẹkun.

Ẹsẹ ikejila, ni kiakia, ki a wo … mo ro wipe a o maa lọ lẹyin iyẹn.102

Ẹniti o ba ṣẹgun, oun ni emi yoo fi ṣe ọwọn ninu tẹmpili Ọlọrun mi,…

A o yẹ eyi wo kiakia, nitori mo ti fi iṣẹju marun kọja akoko. Ṣugbọn ẹ lee sun oorun diẹ ni owurọ, tabi 
bẹẹkọ? Mama, ẹ jẹ ki oun ki o sun. Ẹ̣yin lee dide, ṣugbọn o nira diẹ fun Baba lati dide. Ṣugbọn ẹ jẹ ki wọn 
sun diẹ. Iwọ rọra yọ jade, ki o baa po kọfi rẹ silẹ, tabi ohunkohun ti o ba fẹ, inu rẹ yoo dun.

“Ẹniti o ba ṣẹgun, oun ni emi yoo fi ṣe ọwọn ninu tẹmpili Ọlọrun mi…”103

Ẹ jẹ ki a mu ọrọ yẹn lẹsẹẹsẹ fun iṣẹju kan. Ṣe ẹ lee farada a fun mi titi di igba yẹn, fun igba diẹ si i? Mo 
mọ wipe ooru mu, ẹ si mọ wipe ooru mu loke nibi pẹlu. Ṣugbọn ẹ jẹ ki a wo o: “Emi yoo fi ṣe…”

Ẹniti o ba ṣẹgun, oun ni emi yoo fi ṣe ọwọn ninu tẹmpili Ọlọrun mi,…

Ọwọn: ọwọn, tabi ipilẹ. Ipilẹ ninu tẹmpili ile, tabi ile Ọlọrun. Tẹmpili Ọlọrun mi, tabi ile Ọlọrun mi - ọwọn 
ni, ipilẹ ni. Eyi ni awọn ti o mu Ọrọ naa, eyiti wọn gbọ ni ẹsẹ kẹjọ, ti wọn si pada lọ si ipilẹ naa.

Ẹ jẹ ki a ṣí Efesu 2:19, ni igba ijọ Efesu. Ṣe ẹ mọ, a nilati pada si Efesu. Ibẹrẹ niyẹn. Ṣe bẹẹ ni? O dara, 
ẹ jẹ ki a pada lọ si Efesu, nibiti Pọọlu ti - ijọ ti o da silẹ. Ẹ jẹ ki a wo ibiti a wa bayi. O dara. Ijọ Efesu… Ẹ jẹ ki
104



22Ìgbà Ìjọ Filadẹ́lfíà

a pada sẹyin, ki a wo ohun ti ipilẹ yii jẹ ni igba yẹn, ki a si wo ohun ti Pọọlu sọ nipa ipilẹ naa, ni igba ijọ akọkọ. 
O n ba awọn ara Efesu sọrọ:

Njẹ nitorinaa, ẹyin ki iṣe alejo ati atipo mọ, ṣugbọn ajumọ jẹ ọlọ̀tọ pẹlu awọn eniyan mimọ, ati awọn ara 
ile Ọlọrun;

A si n gbe yin ro lori ipilẹ ti [Luther, Onitẹbọmi… Ẹ duro na. Mo ti da a pọ, tabi bẹẹkọ?] … a si n gbe yin 
ro lori ipilẹ awọn aposteli ati awọn wolii, Jesu Kristi funra rẹ jẹ pataki okuta igun-ile;…

Ohun gbogbo ni o gba ilẹkun naa wọle, ani Jesu. “Ẹniti o ba ṣẹgun, oun ni emi yoo fi ṣe ọwọn.” Iyẹn ni 
wipe, ara ipilẹ. Kini emi yoo fun-un? “Emi yoo fi i sinu ẹkọ awọn aposteli ati ti awọn wolii lati ibẹrẹ wa, emi 
yoo si fun-un ni ifihan.” Kini awọn wolii sọ nipa Rẹ? Oun ni “Oludamọran, Ọmọ-alade Alaafia, Ọlọrun 
alagbara, Baba ayeraye.” Ohun ti wọn sọ niyẹn, awọn wolii, awọn aposteli. “Ẹniti o ba lee ṣẹgun awọn 
sinagọgu Satani wọnyi, ti o sọ ara rẹ di ominira, ti o si n wo ẹnu ọna naa taara, emi yoo fi ṣe ọwọn. Emi yoo 
da a pada sinu ipilẹ Ọrọ mi ninu ile Ọlọrun mi.” Akiika! “Emi yoo fi i sinu ọwọn ipilẹ naa, nibiti wọn yoo ti duro 
ninu Ọrọ naa.” Amin. Mo fẹran iyẹn, arakunrin. O dara. Ìṣe mi lee pa yin lẹrin, ṣugbọn ara mi ya gaga. O 
dara.

Ẹniti o ba ṣẹgun … yoo fi i ṣe ọwọn ninu tẹmpili Ọlọrun mi, oun ki yoo si jade kuro nibẹ mọ: …106

Kini iyẹn? Ti o ba ti di ọwọn, ki yoo jade lọ mọ. Oun ni iyawo. Bẹẹ ni. Gẹgẹbi igba ijọ Efesu ṣe ni i, 
gẹgẹbi Pọọlu ti kọ wọn ninu iwe Iṣe Awọn Aposteli… Ẹ duro na. Ti iwọ yoo ba jẹ ọwọn… Mo ni ẹsẹ Iwe Mimọ 
miiran ti mo fẹ mu wa fun yin, ki a to de ibi iyawo.

Ti iwọ yoo ba jẹ ọwọn, iwọ yoo pada si Efesu. Iwọ yoo pada si igba ti Pọọlu wa. Pọọlu, angẹli Efesu 
(eyiti iṣe ibẹrẹ ijọ, ipilẹ), o kọ wọn wipe ti a ba baptiisi wọn ni ọna miiran yatọ si orukọ Jesu Kristi, a nilati tun 
baptiisi wọn. Bẹẹ ni. Iṣe Awọn Aposteli 5:19, tabi 19:5, ni o. Ni Galatia 1:8, o ni ti angẹli kan ba kọni ni 
ohunkohun miiran, jẹ ki o di ẹni ifibu.

Awọn naa ni iyawo ti o wa ninu tẹmpili. Ẹ jẹ ki a lọ si Ifihan ori keje, ki a wo o boya awọn ni iyawo: ori 
keje iwe Ifihan. Ni bayi, mo lee…

A n sọrọ nibi yii, nipa awọn ọmọ Israẹli ti o ṣẹku, awọn ọkẹ meje o le ẹgbaaji, ati bẹẹ bẹẹ lọ, ṣugbọn ẹ jẹ 
ki a fo iyẹn fun igba diẹ na, ki a lọ si ẹsẹ ikejila. Ipade Pẹntikọsti ni. Eyi ni awọn eniyan ti, … A o bẹrẹ lati ẹsẹ 
ikẹsan, nitori Israẹli ni akọkọ, awọn ọkẹ meje o le ẹgbaaji ni a ṣe edidi rẹ ninu wọn, eyiti a o gbe yẹwo ni ọla.

Lẹyinnaa, mo ri i, si kiyesi i, ọpọlọpọ eniyan, ti ẹnikẹni ko lee ka,…

Ẹ ranti, lati ẹsẹ ikẹrin de ẹsẹ ikẹjọ, Israẹli ni, eyiti iṣe iwẹfa - awọn ẹ̀ṣọ́ tẹmpili, ṣe o ye yin. A o ri i ni 
owurọ ọla, bi Oluwa ba fẹ.
108

Ṣe ẹ ri i bayi, awọn ẹya mejeejila: ẹya Juda, o ṣe edidi ẹgbaa; Reubẹni, o ṣe edidi ẹgbaa; ni Gaadi, o ṣe 
edidi ẹgbaa; ni Lefi, ati Sebuluni, ati Bẹnjamini, mejila. Ẹya melo ni o wa ninu Israẹli? [Ijọ dahun pe, “Mejila.”] 
O dara, kini mejila ni ọna mejila? Ọkẹ meje o le ẹgbaaji. Ọmọ Israẹli si ni gbogbo wọn. Johanu mọ wọn, 
olukuluku wọn. Juu ni oun naa.

Lẹyin eyi:109

…kiyesi i, ọpọlọpọ eniyan ti ẹnikẹni ko lee ka [awọn Keferi niwọnyi], lati inu orilẹ-ede gbogbo, … ati ẹya, 
… ati ede, duro niwaju Ọlọrun ati … Ọdọ-aguntan naa, a wọ wọn ni aṣọ funfun, imọ-ọpẹ si n bẹ ni ọwọ wọn; 
…

Awọn ti o ku nibẹyẹn niyẹn, awọn ti kiniun jẹ, ati ohun gbogbo miiran, fun ihinrere Ẹmi Mimọ yii, eyiti o n 
ṣàn fun ejẹ; ẹgbẹẹgbẹrun lọna ẹgbẹẹgbẹrun awọn ọmọde ti a fọ ori wọn mọlẹ loju titi, ati ohun gbogbo 
miiran. Awọn ni o duro sibẹyẹn - pẹlu aṣọ funfun lọrun, ati imọ-ọpẹ ni ọwọ wọn. Kai!

Wọn si kigbe ni ohun rara, wipe, Igbala ni ti Ọlọrun wa, ti o joko lori itẹ, ati ti Ọdọ-aguntan. [Igbala ni ti 
Ọlọrun wa ti o joko lori itẹ naa, ati ti Ọdọ-aguntan.]

Gbogbo awọn angẹli si duro yi itẹ naa ka, ati yi awọn agba ati awọn ẹda alaaye mẹrin naa ka … wọn 
wolẹ … wọn si doju bolẹ niwaju itẹ naa, wọn si sin Ọlọrun,

Ẹ feti silẹ! Ti iwọ ko ba ro wipe ipade Pẹntikọsti niyi:

Wipe, Amin: Ibukun … ogo, … ọgbọn, … ọpẹ, … ọla, … agbara, … ipa, fun Ọlọrun wa lae ati laelae. 
Amin.

Whew! O dabi ẹni wipe wọn ṣe ipade agọ-ajọ nibẹyẹn, tabi bẹẹkọ?

…ọkan ninu awọn agba naa si dahun, o bi mi pe, … bi mi pe, Tani awọn wọnyi, ti a wọ ni aṣọ funfun? 
nibo ni wọn si ti wá?
110

Juu ni iwọ, o mọ awọn ẹya mejeejila. Awọn wo niwọnyi? Nibo ni wọn ti wá? Wọn wọ aṣọ funfun. Nibo ni 
wọn ti wá? Wọn ki iṣe ẹya Bẹnjamini ati awọn ti o kù; awọn wo ni o wa nibi yii? Johanu si…

…mo si wi fun-un pe, Oluwa mi, iwọ ni o lee mọ. [“O ya mi lẹnu,” ṣe ẹ ri i.] O si wi fun mi pe, Awọn 
wọnyi ni o jade lati inu ipọnju nla, wọn si fọ aṣọ wọn, wọn sọ wọn di funfun ninu ẹjẹ Ọdọ-aguntan.

Nitorinaa ni wọn ṣe n bẹ niwaju itẹ Ọlọrun [ninu ile], ti wọn yoo si maa sin-in ni ọsan ati ni oru ninu 
tẹmpili: ẹniti o joko lori itẹ naa yoo si maa ba wọn gbe.

[O dabi ẹni wipe ebi pa wọn diẹ, tabi bẹẹkọ?] Ebi ki yoo pa wọn mọ [Ogo!], bẹẹni ongbẹ ki yoo gbe wọn 
mọ; bẹẹni oorun ki yoo pa wọn, tabi oorukooru.

Nitori Ọdọ-aguntan ti n bẹ laarin itẹ naa, ni yoo maa bọ wọn, yoo si … maa ṣe amọna wọn si ibi … 
orisun omi: Ọlọrun yoo si nu … omije gbogbo nu kuro ni oju wọn.

Oun niyẹn. Iyawo niyẹn. Kai! Iyawo yii ti lẹwa to!

Ẹ jẹ ki a wo ohun ti o sọ nibi yii, ki o lee da wa loju wipe a ko padanu rẹ. Ẹsẹ ikejila: “Ẹniti o ba ṣẹgun 
yoo jẹ ọwọn ninu tẹmpili Ọlọrun mi, ki yoo si jade lọ mọ [iyawo yoo wa nibẹ pẹlu ọkọ iyawo].” Iba ṣe wipe a ni 
akoko lati gbe iyẹn yẹwo! N o fi sinu iwe yẹn.

111

Iwe Ifihan sọ pe gbogbo awọn ọba aye ni yoo maa mu ọla wọn wa sinu rẹ. Iyẹn dabi apẹẹrẹ ẹya Lefi. 
Gbogbo awọn ti o ku ni o n san idamẹwa fun-un, ṣe ẹ mọ. Lati oṣu titun kan si omiran, lati Sabati kan si 
omiran, wọn yoo goke lọ jọsin. Ọjọ nla ni yoo jẹ. O dara. Emi yoo si… Ẹ jẹ ki a wo o, “ki yoo jade lọ mọ.” O 
dara.

…ọwọn ninu tẹmpili Ọlọrun mi … emi yoo si kọ orukọ Ọlọrun mi si i lara,…112

Njẹ kini orukọ Ọlọrun? Jesu ni. Ti ẹ ba fẹ kọ eyi silẹ (a ti n pẹ ju), Jesu … Efesu 3:15 sọ pe ni ọrun ati ni 
aye, a n pe gbogbo eniyan ni Jesu, ṣe ẹ ri i. O dara. O dara. O dara bayi:

…ati orukọ ilu Ọlọrun mi, ti iṣe Jerusalẹmu titun, ti o n ti ọrun sọkalẹ lati ọdọ Ọlọrun mi wa:

“Emi yoo fun-un…” Ti ẹ ba ri i, orukọ kannaa ni, ti o ba ye yin. Ṣe ẹ ri i? “Emi yoo kọ orukọ ilu Ọlọrun mi 
si i lara … Ilu naa [O tẹsiwaju wipe] ti iṣe Jerusalẹmu titun, ṣe ẹ ri i, Jerusalẹmu titun.” Emi yoo kọ 
Jerusalẹmu titun si i lara.

Iyawo, tabi ijọ, ni Jerusalẹmu titun. Ẹni melo ni o mọ iyẹn? Ijọ funra rẹ ni Jerusalẹmu titun. Ṣe ẹ gba iyẹn 
gbọ?

Ẹ jẹ ki a fidi rẹ mulẹ. Ifihan 21, mo ro pe ibẹ ni, 21. O dara. Ẹ jẹ ki a pada wo ẹyin, ki a lee fi han yin. 
Bibeli ni ki a wadi ohun gbogbo daju.
113

Ifihan 21. Ẹ feti si eleyi, … Ẹ feti si eleyi, ti ẹ ba fẹ ri ohun ti ilu titun Rẹ jẹ … ti orukọ Ọlọrun jẹ.

Mo si ri ọrun titun kan ati aye titun kan: nitoripe ọrun ti iṣaaju ati … aye iṣaaju ti kọja lọ; okun ko si si mọ.

Emi Johanu si ri ilu titun naa, Jerusalẹmu titun, n ti ọrun sọkalẹ lati ọdọ Ọlọrun wa, ti a mura silẹ bi 
iyawo ti a ṣe lọṣọ fun ọkọ rẹ.

Ijọ titun naa ni ijọ Keferi, iyawo. Iyawo ni Keferi, awọn Keferi si ní orukọ Rẹ. O mu awọn eniyan kan jade 
laarin awọn Keferi nitori orukọ Rẹ. Ṣe ẹ gba iyẹn gbọ? Ti ẹ ko ba gba a gbọ, ẹ ṣí Iṣe Awọn Aposteli 15:14, ki a 
ṣe iwadi. Iṣe Awọn Aposteli 15:14, ti ẹ ba fẹ ṣí i fun iṣẹju kan, a o si … nigbanaa, ẹ o… Iṣe Awọn Aposteli, ori 
kẹẹdogun, ẹsẹ kẹrinla, mo gbagbọ wipe a o ri i. A ti fẹrẹ ṣetan. Iṣe Awọn Aposteli ori kẹẹdogun, ẹsẹ kẹrinla 
[Iṣe Awọn Aposteli 15:13]:

Lẹyin ti wọn si dakẹ, Jakọbu dahun wipe, Ara, ẹ gbọ ti emi:

Simeoni ti royin bi Ọlọrun ni akọṣe ti bojuwo awọn Keferi, lati yan eniyan ninu wọn fun orukọ rẹ.

O dara. Oun niyẹn. Ah!

Mo ro wipe iyẹn ni … ni o fẹrẹ pari rẹ. Ni ipari, a o sọ pe eyi ni Oun. “… emi yoo si kọ orukọ Ọlọrun mi si114

i lara, ati orukọ ilu Ọlọrun mi,” eyiti iṣe nkan kannaa: Jesu, Jesu, Jesu. Iyawo fẹ Jesu, o sọ ọ di Iyaafin Jesu, 
ati bẹẹ bẹẹ lọ, ṣe ẹ ri i.

Awọn obinrin ti o rẹwa pọ ninu ile yii ni aṣalẹ yii, ti wọn rẹwa gidigidi. Ṣugbọn ọkan ninu wọn ni o jẹ temi. 
Orukọ mi ni o n jẹ. Mo lero wipe iyẹn ye yin. Orukọ mi ni o n jẹ. Bẹẹ naa ni iyawo Rẹ. O dara.

Emi yoo kọ orukọ Ọlọrun mi si i lara … ti iṣe Jerusalẹmu titun, ti o n ti ọrun sọkalẹ wa … tabi ilu Ọlọrun 
mi, ti iṣe Jerusalẹmu titun, ti o n ti ọrun sọkalẹ wa … lati … ọdọ Ọlọrun … lati ọdọ Ọlọrun mi wa: emi yoo si 
kọ orukọ titun mi si i lara.

115

O sàn ki n fi iyẹn silẹ, tabi bẹẹkọ? O dara. Ẹ kiyesi i “oun” nibẹyẹn jẹ ẹnikan. Ti ẹ ba pada si iwe Ifihan 
2:17 fun iṣẹju kan, ki a tun yẹ ẹ wo, fun iṣẹju kan:

Ẹniti o ba ni eti, ki o gbọ ohun ti Ẹmi n sọ fun awọn ijọ; Ẹniti o ba ṣẹgun, oun ni emi yoo fi manna ti o 
pamọ fun jẹ, emi yoo si fun-un ni okuta funfun, ati sara okuta naa, orukọ titun ti a kọ si i, ti ẹnikẹni ko mọ, 
bikoṣe ẹniti o gba a.

Ẹ ko ha fẹran Rẹ bi? Oun ko ha jẹ iyanu bi?116

Mo fẹran Rẹ, mo fẹran Rẹ,

Nitori Oun ni o kọ fẹ mi;

O si ra igbala mi

Lori igi Kalfari.

Ṣe ẹ mọ, mo maa n fẹ kọrin ninu Ẹmi lẹyin ipade, nibiti a ti sọ ọrọ lile ati ohun gbogbo. Ẹyin nkọ? Mo 
maa n fẹ wọ inu Ẹmi nigbanaa. Ọrọ naa, Ọrọ naa ti bọ sinu ilẹ bayi. Ohun ti o nilo ni omi, ati iyin diẹ. Yoo si 
maa dagba, ṣe o ye yin. Ẹ ko ha fẹran Rẹ bi? Ẹ jẹ ki a gbe ọwọ wa soke, ki a kọ orin yẹn:

Mo fẹran Rẹ, mo fẹran Rẹ,

Nitori Oun ni o kọ fẹ mi,

O si ra igbala mi

Lori igi Kalfari.

Ẹ jẹ ki a tẹriba, ki a wipe: Baba, a fẹran Rẹ. A fẹran Rẹ. A ti fẹran Rẹ to. A dupẹ pupọ lọwọ Rẹ, Oluwa. 
Ọkan wa gẹgẹbi eniyan ko lee sọ bi inu wa ṣe ri, nitori bi o ṣe wẹ wa ninu ẹjẹ ara Rẹ!

Ajeji ni wa, Oluwa. A fẹran ohun ti aye, awọn ohun ti aye si ti ba wa jẹ. Iwọ si sọkalẹ wa nipa oore-ọfẹ 
Rẹ, O na ọwọ iyebiye Rẹ si isalẹ, ninu ẹrẹ̀ ẹṣẹ ti a wa, O fa wa jade, O yan wa, O wẹ wa mọ, O sọ wa di 
mimọ, O fi Ẹmi titun si inu wa, O si fi ifẹ wa si ohun ti ọrun. A ti fẹran Rẹ to, Oluwa!

Ni iran yii, ti a ti tanjẹ; ti o jẹ wipe ko si ohun ti o ṣẹku fun wa ninu aye mọ, Oluwa. Ko si ohun ti o ṣẹku 
fun aye mọ. O ti wa ni igba ikẹyin. A ri i nipasẹ Bibeli, wipe gbogbo iran ti kọja lọ. A ti wa ni igba ikẹyin bayi, 
oun naa si n sare lọ. Ki yoo pẹ mọ ti Jesu yoo fi de. Ọlọrun o, fi ina sinu ọkan wa. Maṣe jẹ ki a joko si oju kan.

Mo ro kini Pọọlu Mimọ yoo ṣe, ti o ba wa nibi ni aṣalẹ yii, ki o si ri bi awọn nkan ṣe ri? Bawo ni ọkunrin 
yẹn… Wọn yoo fi sinu ọgba ẹwọn ki ilẹ to mọ. Yoo wa ni ita, yoo maa sọ fun awọn eniyan wipe ki wọn mura 
silẹ de bibọ Oluwa.

Ni wakati yii, Oluwa, ọpọ ni o n ṣaisan, nitori awọn aṣọ-ilewọ ati ẹbẹ-adura wa nibi yii. Mo gbadura wipe 
ki O wo gbogbo wọn san, Baba. A mọ wipe ara iṣẹ-iriju rẹ niyẹn, eyiti O n fihan wipe otitọ ni laini aṣiṣe - 
awọn ami ti o n tẹle onigbagbọ.

Lati ara Pọọlu, wọn mu aṣọ-ilewọ ati ibantẹ, wọn si fi ranṣẹ si awọn alaisan. Ẹmi aimọ si n jade kuro 
ninu wọn, a si mu wọn lara da, nitoriti awọn eniyan naa gbagbọ ninu Ọlọrun alaaye. Tun gba bẹẹ ni aṣalẹ yii, 
Baba, bi mo ṣe fi wọn le Ọ lọwọ, Oluwa, nipasẹ Jesu Kristi.

Ni bayi, Oluwa, mo gbadura wipe ki O fi ọkan wa si ọwọ Rẹ, ki o wẹ wa mọ, ki o lọ wa bii aṣọ, nitori o sọ 
pe Iwọ yoo wa fun ijọ ti ko ni abuku tabi abawọn. Jẹ ki irin gbigbona Ẹmi Mimọ lọ gbogbo hihunjọ kuro lara 
wa, bi a ṣe duro, ti a si mura silẹ fun bibọ Ọmọ eniyan.

Nisisiyi, Baba, a gbadura wipe ki ibukun Rẹ ba le wa. Ba wa jọsin, Baba. A yin Ọ. A duro ni aṣalẹ yii, a fi 
ọkan wa fun Ọ. A…

